
Хутысаты тӑм 
уңӑн няврємӑт 
пӑта рўтьщӑты 
вєр  эщӑтса

Шӑншвош мўвн 
айат ёх пӑта 
вәйтантупсы 
вєрӑнтсы

Пушхӑт пӑта 
Сорни сэй 
рўтьщӑты тӑхи 
пўншсы

Муй щирн 
Нижневартовской 
районӑн ай 
кәртӑтн мир 
вәӑт

Рәт ясӑң 
эрамтты 
вєрӑт оӑңӑн 
уңтаты

www.khanty-yasang.ru

В.
 П

еч
ур

ки
на

 в
єр

ум
 х

ур

Ёмвошн шуши мирӑт емӑңхӑт постӑты вўраңӑн вєрӑнтты ёх 
кўтэн кӑссӑт. Касум мўв нє Ольга Обатина щив хӑнты пурмӑсӑт 

вантӑты  юхтыӑс 7

ўв вєрум рәпатае 
оӑңӑн лупӑс:

– Ёмвошӑң мир яма 
вәтэ кєша  арсыр 
рәпатайт эщӑтўв. Щит 
апкайтн єтутӑт па 
пурмӑс тынӑт вантман 
тӑйӑўв. Щи кўтн иса 
Россия уваттыйн па 
па мўвӑтн ин єтутӑт па 
пурмӑсӑт тыныңӑшӑк 
йисӑт. Мўң вантман 
тӑйэв, муй арат тыӑщ 
вух Ёмвошӑң ёх вўӑт па 
вәупсыя тӑрмӑ муй 
ӑнтә. Щи тумпи мўң 
хор оңӑт нєрты тыӑщн 
тыв хот вой нюхи па 
арсыр єтутӑт тыныты 
щира Югра мўв ай вошӑт 
эвӑт Тюменской па 
Курганской мўвӑт эвӑт  
ёх вохсўв. Щи кєша 
нємасыя тынєсты хӑр 
эщӑтсўв. Щӑта мир 
яма вәты кєша вәты 
хот тӑм юхи хӑщум оӑтн 
ар омӑссўв. Нын щи 
вәӑн, Ёмвошн катра 
хот ар па хурӑмӑң, йиуп 
хотӑт ищи омӑсӑт. 

Щиты карӑщ хотӑт 
пўңӑн катрая ювум 
кәр тўтьюхн ӑьюман 
вәты 86 хот хўна вә. 
Тӑм о нәмӑсўв 36 катра 
павӑрт хот ара лосытўв. 
Щиты айтыева хўыева 
мир ям хотӑңа йиӑт. 
Ёмвошн иса 107 хот 
х о ш м ӑ  т ы  т ӑ х и 
рәпит. Щи пӑта тӑ 
ищкийн вошӑң мирев 
яма хошмӑӑўв. Щи 
тумпи 2013-мит он 
хошум рўв хотӑта тәты 
турпайт йипатсӑўв. 
Югра мўв уваттыйн 
Ёмвошн яньщты йиңкев 
мєт  тыстам. авӑрт 
суртӑт ищи тӑйўв. 
Мир пиа вәты хотӑт 
әхтыйн управляющий 
тӑхет тәх щос вевтама 
рәпӑтайа вєрӑа. 99 
процента арат вошӑң ёх 
ыв рәпатае атматэ. 
Щӑта мирева вәты хот 
ӑн тӑрмӑ. 

Тӑмӑщ путӑр  М. 
Ряшин тәс. 

Ульяна МОЛДАНОВА 

Ёмвош кәща хә Максим Ряшин айке 
кӑншты ёх пиа вәйтантыӑс. 

Тынӑт вантман 
тӑйӑўв

Ё м в о ш  р а й о н 
Общественной совет 
тӑхи кәща Ю. Новицкий 
лупас:

– Мўң хущева жи-
лищно-коммунальной 
вєрӑт артаӑты тӑхи 
2013-мит он пўншсы. 
Щит пӑта тӑм он 
Горноправдинск вошн 
«Комплекс-Плюс» тӑхи 
потум па каврум йиңк, 
хошум вәты хотӑта 
єсӑ. Щи тумпийн 

катрая ювўм хотӑт 
я м а  й и  п а т  ӑ т п а  
арсыр нўшайт хущи 
хӑннєхуятӑта нётӑт. 
«ЖЭК – 3» тӑхи Ёмвош 
районэв уваттыйн 
сыр-сыр жилищно-
коммунальной вєрӑт 
эщӑтӑ. Мос лупты, 
хуты ай кәртӑт па вошӑт 
шєңк хўв тӑхийн ыв 
кўтєн омӑсӑт па 
итәх ар йитпи хотӑт 
управляющий тӑхетн 

иса хӑншман ӑн тӑйыйт. 
Щит пӑта ыв нємўты 
нётупсыйн вєрты ӑн 
вєритыйт. ЖКХ вєрӑт 
тўңматты оса совет 
кәщайт Ёмвош район па 
щи кәртӑтн вәты кәща 
ёха нємасыя нєпекӑт 
хӑншсӑт, хута ӑңхаӑт, 
ән щи тӑхетн ищиты 
ар йитпи хотӑт яма 
тӑйты щирӑт пӑта 
управляющий тӑхет ат 
вєрсыйт. 

Мос лупты, хуты 
Н е ф т е ю г а н с к о й 
районӑн вәты ЖКХ 
Общественной совет 
шєңк яма па вещката 
тӑм он хәт тыӑщ мӑр 
рәпитӑс. ыв хәум пўш 
арсыр мирхотӑт вєрсӑт, 
хута хотӑт омӑсты 
тӑхет єпн   оньщ нух 
хирты вєр, автобусӑтн 

яңхты щир па арсыр ар 
йитпи хотӑтн вәты ёх 
вәйтантупсэт эщӑтты 
оӑңӑн путӑртсӑт. Щи 
ЖКХ оса совет кәща нє С. 
Зиганчина ясңӑт щирн, 
ыпӑт хойты тыӑщн 
ыв хотӑң хӑннєхуятӑт 
ищиты ияха ӑкӑтӑт па 
управляющий тӑхи ёх 
пиа арсыр вевтам вєрӑт 
ямӑты питӑт. 

Югра мўв Общест-
в е н н о й  п а л а т а 
х у щ и  ж и л и щ н о -
коммунальной вєрӑт 
вантты кәща хә С. 
Таньшин путӑртӑс, хуты 
тӑм йисн ЖКХ тӑхетн 
рәпитты хӑннєхуятӑт 
вәты хотӑт тӑйты 
пӑта арсыр нётупсэт 
эщӑтӑт. 

Владимир ЕНОВ 

ЖКХ вєрӑт артаӑӑт
Тӑта мосванӑн Югра мўв Общественной 

палата хущи жилищно-коммунальной 
вєрӑт округев уватн артаӑты тӑхи 
кәщайт мирхот вєрсӑт. Щив арсыр районӑт 
па вошӑт эвӑт Общественной советӑтн 
рәпитты хӑннєхуятӑт юхтыйсӑт.

Ёмвош округ эвӑт 
щив Сўмӑтвош район 
« Э т н о к у л ь т у р н о й 
центр» нємпи тӑхи па 
«Увӑс хурамӑт» арӑң-
якӑң нєңӑт мӑнӑт. Щи 
тумпийн Ёмвошӑң Югра 
мўв арсыр мирӑт пурмӑс 
вєрты хотн рәпитты 
хуятӑт вєрум сыр-сыр 
йис пурмӑсӑт па Россия 
мўв народной мастер 
нєм тӑйты ими Лариса 
Пастернак сухта эвӑт 
вєрум арсыр хушапӑт 
вантупсыя тәыйт. 

Сәрхан вошӑң ими 
Мария Ситникова па 
Н и ж н е в а р т о в с к о й 
район Аган кәртӑн 
вәты ики Владимир 
Нагаев Тюмень вошн 
йис пурмӑсӑт тумпийн 
м а с т е р - к л а с с ӑ т 
эщӑтӑңӑн. Щит пӑты 
кашӑң хӑннєхә щир 

тӑй вантты, хутыса 
йис щирн тәса арсыр 
пурмӑсӑт вєрты.

Ёмвош «Творческое 
объединение «Культура» 
тӑхи кәща нє Е.Е. 
Исламуратова мойң 
мира айке тә, муй 
щирн ыв электронной 
реестр эвӑт ариты-
якты ёх арӑт, якӑт, 
моньщӑт вўӑт па мир 
ещат вантӑӑт.

Щи тумпийн хӑнты 
мир писатель ики 
Еремей Айпин «Божья 
матерь в кровавых 
снегах» киника хўват 
эщӑтум «Красный лёд. 
Сага о хантах» нємуп 
кина вантӑты питы.

Югра мўв губернатор 
пресс-служба айке

Хӑнты ясӑңа тулмащтӑс
Ирина САМСОНОВА

Югра мўв шуши мир йис 
вєрӑт вантӑты питӑт

Вәйт ор тыӑщ 21-23-мит хӑтӑтн 
Тюмень вошн Увӑс мўв, Сибирь па Дальний 
Восток эвӑт арӑң-якӑң па йис вєрӑт яма 
вәты ёх вән вантупсэта ӑктӑщийӑт. Тӑта 
150 мутас культура вєрӑт тәты хуятӑт, оса 
тӑхет ёх па этнокультурной хотӑтн рәпитты 
хӑннєхуятӑт мойң ёха увӑс мир культура 
вєрӑт вантӑты питӑт.

Россия мўв уваттыйн 
2005-мит па 2014-мит 
оӑт мӑр Федеральной 
па региональной тӑхет 
арсыр рәпатайт шуши 
мир вәупсы әхтыйн 
эщӑтсӑт.  Увӑс мир 
вєрӑта 83 миллиард 
а р а т  в у х  с ы р - с ы р 
п о с т у п с э т  м у х т ы 
єсыйса. Щи тумпи 
мўв вуй нух таты тӑхет 

шуши мир общинайта 
вух мийясӑт. И тӑм 
нєпекн хӑншман вә 
ара пєлӑк шуши мир 
вәнтыйӑт, щит 12 
процента арат хуят 
высшей образование 
тӑй.  Щиты вән кєр 
тыӑщ 23-мит хӑтӑн 
Россия Увӑс мўв, Сибирь 
па Дальний Восток 
тӑхи мирхотн  мєт 

тумтака вантсэ, муй 
иты шуши хӑннєхәйт 
кєша кимӑт пўш яңмит 
мўвтє мир пӑта вєрум 
оӑт мӑнсӑт па муйсӑр 
ям сурт увӑс хуятӑта 
тәсӑт. Россия Увӑс мўв 
па Дальний Восток 
шуши мирӑт тӑхи кәща 
Григорий Ледков ясӑң 
щирн, ыв ин ямсыева 
артащӑт, муй  вўрн 
шуши мирев кєша кимӑт 
пўш международной 
десятилетие мӑнӑс. 
Щи пӑта вўш мӑнты 
тыӑщн увӑс шуши 
мирӑт вәупсы оӑңӑн 
нєпек эщӑтӑт. Щӑта 
хуыева мўвӑт ООН тӑхи 

унтасн нєпек вєрӑт, 
ән, мўвтє шуши 
мирӑт пӑта яң о хәмит 
пўш ат эщӑта. 2005-
мит па 2014-мит оӑт 
мӑр мєт утӑң вєр щит 
увӑс шуши мир оса тӑхет 
правительства пиа тәса 
рәпитты питсӑт. Шуши 
мирӑт вәупсы оӑңӑн 
нєпек культура вєрӑт 
тәты сайт хуща ўңтаты: 
www.mkrf.ru.

РФ Увӑс мўв, Сибирь 
па Дальний Восток 
Ассоциация айке 

Хӑнты ясӑңа тулмащтӑс 
Ульяна ДАНИЛО 

Шуши мир вәупсы
Россия мўв культура вєрӑт тәты 

министерство ёх нєпек вєрсӑт, муй иты 
кимӑт пўш международной десятилетие 
шуши мирӑт кєша мӑнӑс.

Ияха ӑктӑщум хуятӑт 
е  п и й н  Ю г р а  м ў в 
Природнадзор тӑхи 
оӑң кәща ӑңкӑр хә 
Александр Бирюков 
рәпатай оӑңӑн лупӑс:

– Тӑмхӑт хәт тыӑщ 
мӑр эщӑтум вєрўв 
оӑңӑн путӑртўв па 
уша павӑтўв щимӑщ 
вєрӑт, мӑта тӑхийн яма 
муй вевтама рәпитсўв. 

Мос лупты, хуты аршӑк 
хӑннєхә мўң хущева 
Н и ж н е в а р т о в с к о й , 
С ә р х а н  , Н е фт е ю -
ганской па Ёмвош 
районӑтн мўвӑт-йиңкӑт 
ямсыева артаумӑн  
рәпитӑт. Щи тӑхетн, 
вантэ, хўв йис вўш эвӑт 
мўв ипи тащ вўты ёх 
вәӑт па ывеа мосты 
сыр-сыр вєрӑт эщӑтӑт. 

Югра мўвевн тӑм 2015-
мит о хәт тыӑщ мӑр 
нефть єваса шошумты 
т ӑ х е т  ш и м  а ш ӑ к 
йисӑт. Мўв ипи тащ 
хоумтты рўщӑт карты 
турӑт ямсыева тӑйты 
па вантты питсӑт. Тӑм 
пўш Югра луватн тәп 
нивӑсот тӑхийн мўв 
вуй шошумсы. Тәня 
он кӑт щурӑс ветсот 
тӑхийн нефть мўва-
йиңка питӑс. Нефтяникӑт 
вевтама рәпиттэ пӑта 
Югра Природнадзор 
тӑхи эвӑт вән вухн 
пуныйт. Щит пӑта 
юхи хӑщум хәт о мӑр 

ыв  трубопроводӑт 
кашӑң пўш вантӑт 
п а  а рт а  ӑ  ӑ т,  ә  н 
ш у к а т у м  т ӑ х е т  а  
тӑйсӑт. Нємўты хӑн-
нєхә ищипа миллион 
шойт вух штрафӑт 
сухуптӑты ӑн ӑңхӑ.

А. Бирюков путӑртӑс, 
хуты тӑм кўтн арсыр 
мўв ипи тащ хоумтты 
тӑхет йиўп карты турӑт 
вєрӑт, ән ыв яма ат 
рәпитсӑт па нефть па 
мўвӑта єсӑсӑт. 

Вениамин 
ЕНОВ

Муй щирн мўвӑт-йиңкӑт авӑсыйт
Вәщ тыӑщ 24-мит хӑтӑн Ёмвошн 

Югра мўв Природнадзор тӑхи кәщайт 
мирхот вєрсӑт, хута путӑртсӑт, муй щирн 
тӑм юхи хӑщум о хәт тыӑщ мӑр ыв 
хущеа рәпитты хӑннєхуятӑт мўвӑт-
йиңкӑт округев уватн авӑсӑт. 

Югра мўв трудовой 
инспекция кәща хә Е. 
Кривобоков тӑмиты 
путӑртӑс:

– Тӑм 2015 – мит он 
мӑнум хәт тыӑщ мӑр 
мўң округев уватн 
араттєн кӑт щурӑскєм 
хӑннєхуятӑт рәпитты 
тӑхет ямсыева нух 

вантсўв па артаӑсўв. 
Щиты ня щурӑс мутас 
вевтам вєр уша павӑтсўв, 
хута кәщайт ыв хущеа 
вәты хуята пиа атма 
арсыр вєрӑт эщӑтӑт. 
Мос лупты, хуты щи 
кәщайт, мӑта ёх яма 
ыв рәпитты вєра 
ӑн эщӑтсӑт, мўң труд 

инспекция хуятўвн 
щ у р ӑ с к є м  щ и м ӑ щ 
нєпекӑн хӑншсыйт, 
ән ыв юврая вєрум 
вєра ямсыева ат 
тўңматсӑт. Щи тумпийн 
щурӑс апӑтсот няъяң 
апӑт кәща вевтама 
рәпатайа эщӑтты 
пӑта штраф сухуптӑты 
вухӑтн мӑсўв. Тәп тӑм о 
шәп мӑр арсыр рәпитты 
тӑхетн вәты кәщайт 
атма ыв вєра вєрсӑт 
па щит пӑта округев 
вух ўңӑтты тӑхия кӑт 
миллион арат шойт вух 
закон щирн сухуптӑсӑт. 

Е. Кривобоков лупӑс, 
хуты юхи хӑщум о 
шәп мӑр арсыр ай муй 
вәншӑк рәпата тӑйты 
кәща ёх ищипа ыв 
вєра тўңщирӑңа па 
вещката ӑн эщӑтӑт. Ар 
вевтам вєр хотӑт омӑсты, 
тынэсты, няврємӑт 
вәнтӑты, машинаитн 
яңхты па мўв ипи тащ 
нух вўты тӑхетн па вә.

Щит пӑта, муй щирн 
ыв вєритӑт, щиты 
закон щирн рәпитты 
питӑт. 

Владимир НОСКИН

Рәпатайт вантты хә
Вәщ тыӑщ 21-митн РИЦ «Югра» 

нємуп айкеӑт ӑкӑтты тӑхийн 
телевиденияйн, радивайн па газетаитн 
рәпитты хӑннєхуятӑт Югра мўв округев 
уватн арсыр рәпата вєрӑт вантты па 
артаӑты кәща хә Евгений Кривобоков 
пиа вәйтантыйсӑт.

Социальной развития 
хотн рәпитты нє Е. 
Немчинова лупӑс,  лыпӑт 
тыӑщн па вәщ тыӑщн 
няврємӑт рўтьщӑты 
хотӑт рәпата арсыр 
ко м и сс и я й т ӑ н  н у х 
вантсыйт. Щит вўраңӑн 
Межведомственной 
тӑхийн рәпитты ёх 
ярхәс района па воша 
яңхсӑт, щӑта 138-кєм 
рўтьщӑты тӑхи нух 
вантсӑт. Соцразвитие 
нємуп хот эвӑт вәум Н. 
Гусева лупӑс, рўтьщӑты 
хотӑт ушӑңа рәпитӑт, 
ар ювра вєр ыв щӑта ӑн 
шиваӑсӑт. 

2015-мит он оӑң 
смена рәпитты пӑты 
мосты пурайн вух 
мӑсы. Тӑм пўш тәня о 
киньщи 1100  араттыя 
аршӑк няврєм рўтьщӑс, 
нўм мўва ищи и щурӑс 
араттыя ар хуят яңхӑс. 
Щӑта мӑнум о киньщи 
мєт ар рўтьщӑты хот 
р ә п и т ӑ с .  Д о в е р и е 
нємуп телефона тӑм 
ўңӑн шєңк ар хуят  
Ёмвош, Сәрхан, Урай, 
Мегион па Нягань эвӑт 
картке хўват путӑртсӑт. 
Е. Немчинова нәмӑс, 
щи вошӑтн мир ушӑңа 
ӑн вәӑт, хута па муй 
щирн няврємӑт пӑты 
рўтьщупсы эщӑты, 
щит пӑты картке хўват 
щи оӑңӑн иньщӑсӑт. 
Щ и  т у х ӑ  п и   ў в 
нумсӑн рўтьщӑты тӑхет 
антитеррористической 
в є р  п ӑ т ы  т о в и й н 
тўңщирӑңа нух вантты 

мос, хән щитӑт хуна 
ӑн пўншсыйт. Щӑта 
лупӑс, интум вәнты 
кӑсупсы мӑн, щит 
«Лучший загородный 
о з д о р о в и т е л ь н ы й 
л а г е р ь » ,  « Л у ч ш и й 
лагерь труда и отдыха», 
«Лучший палаточный 
лагерь» па «Лучший 
лагерь с этнокультурным 
компонентом» нємӑт 
тӑй. Нєпекӑт кӑсупсыя 
вәйт ор тыӑщ 20-мит 
хӑт вәнты китты рӑх.

Ё м в о ш  о к р у г 
у ч а с т к о в о й  ё х 
Управленияйн рәпитты 
нє О. Хорошова ай павтӑс, 
п у р в є р к а й т в ә  у м 
пурайн 82 лагерьн атма 
рәпитты вєр шиваӑсӑт. 
Итәх тӑхетн пәшасӑт 
шўкатман вәсӑт муй 
щитӑт єӑт, хот овӑтн 
туман ӑнтәм, хотӑт 
домофонӑт па прокси-
карта нємуп щўңкӑт, 
полиция ёх вохты ут ӑн 
тӑйӑт. 

Уша йис, яртъяң 
муниципалитетӑт хущи 
рўтьщӑты хотӑтн15 атум 
вєрӑт вєрум ёх рәпитсӑт. 
Сәрханӑн, Когалымн, 
Урайн па Ёмвошн итәх 
пурайн няврємӑт хут 
шўкатум тўтӑң әхӑтн 
тыв-тухи тәтьясыйт. 
Щи вєрӑт тўңматты пӑты 
пурвєркайт вєрум ёх 53 
арат нєпек хӑншсӑт. 

«Округевн кашӑң 
хӑт няврємӑт вәупсы 
єрамтўв па ывеа 
нётўв. Ищипа лыпӑт 
тыӑщн 27 ай ёх вевтам 

вєр вєрсӑт, щитӑт кўтн 
нивхущъяң эви-пух 
ОДН нємуп тӑхийн 
хӑншаньщман вәӑт, 
апӑтхущъяң нємхута 
ӑн рўтьщӑсӑт», – лупӑс 
О. Хорошова. 

Кўш щиты, рўтьщӑты 
т ӑ хе т н  т ӑ м   ў ң ӑ н 
атум вєр ӑнтәм вәс. 
Пурвєркайт вәумн 
уша йис, итәх вошӑтн 
опека хотӑтн рәпитты 
мир мосты пурайн 
няврємӑта нётты ӑн 
мӑнӑт. «Ма нынана 
ӑңхаум лупты, мўң 
хуыева ай ёха нётты 
пӑты рәпитўв, щит 
пӑты кашӑң кәртӑн па 
вошн имухты ай ёх хущи 
мӑнты мос, хән ывеа 
нётупсы мос», – нәмӑс 
О. Хорошова. 

П о т р е б и т е л я т 
п р а в а й т в ә н ь  ьт ы 
хотн рәпитты ёх 152-
кєм рўтьщӑты па нух 
тўңматты хота яңхсӑт, 
щӑта уша вєрсӑт, ар 
тӑхийн юхи яньщты 
йиңк сыстам. Хун мәшн 
щи хотӑтн тӑм пўш 
нємхуят ӑн мәшитӑс. 
әтут кавӑртты хотӑт 
па әтутӑт ищи нух 
вантсыйт, итәх тӑхетн 
щи хотӑт хәєңӑт вәсӑт 
па няврємӑт мосты 
щирн ӑн апӑттӑсыйт. 
Щӑта рўтьщӑты мўвӑтн 
х ӑ н н є х ә й т  п у р т ы 
хумӑлхайт щих весыйт, 
78 щурӑс хуят мәшӑт 
э в ӑ  т п р и в и в к а й н 
вєрсыйт, щитӑт кўтн 25 
щурӑс пух па эви вәс. 

Ёмвош округӑн вәты 
МЧС рәпӑтнекӑт лагерят 
хущи ветсот пўш эвет, 
пухӑт па вән ёх хотӑт 
эвӑт сора ким єтты 
вәнтӑсӑт, ән тўт 
ёсупсы питты артӑн щит 
вєрты ат хошсӑт. Щӑта 
хот питрӑта нєпекӑт 
єхӑтман вәӑт, хута 
хӑншман, муй вєрты 
тўт ёсупсы пурайн па 
хутысаты вәты, ән 
хотӑт тўтн а әсыйт. Щи 
тухӑпи ай ёх кўтн арсыр 
кӑсупсэт вєрӑнтсыйт, 
ывеа тўт хәрӑтты 
пурмӑсӑт вантӑсыйт па 
тўт хәрӑтты ёх рәпитты 
хотӑта тәтьясыйт. 
Хопӑтн яңхты вєр 
єрамтты хотн рәпитты 
мир рўтьщӑты тӑхетн 
вәты певӑты панӑт 
нух вантсӑт па айат 
ёха путӑртсӑт, муй щирн 
хопн яңхты муй юханӑн 
певӑты мос, ән ыв 
йиңка а рӑкӑнсӑт. 

З д р а в о ох р а н е н и е 
хот эвӑт вәум нє Р. 
Шевелева лупӑс, 2015-
мит он 117 щурӑс эви-
пух рўтьщӑты хотӑтн нух 
ямӑыйт, оӑң сменайн 
32 щурӑс ай хуят нух 
тўңматсӑт. ыв пӑтэа 
Югра мўвн 474 ямӑты 
па 424 леккӑр хот йит 
рәпит.  Санаторияйта 
тӑм пўш хәум мутас 
щурӑс няврєм киты. 
Тӑм пўяң Кавказской 
Минеральной Вода, 
Белокуриха па Анапа 
хущи щурӑскєм хуят 
рўтьщӑсӑт. «Родник» 
х о т н  ( Т ю м е н с к о й 
область) яртъяң няврєм 
вәс, «Юган» хущи – 
244 эви-пух. Рўтьщӑты 
хотӑтн 136 ай ёх тохтўрӑт 
хущи яңхсӑт, тәня 
ўңӑн кӑт пўш араттыя 
щимӑщ хуят ар вәс.

З д р а в о ох р а н е н и е 
д е п а р т а м е н т  ё х 
Нефтеюганск воша, 
Нефтеюганской района 
па Урая, Пыть-Яха яңхсӑт. 
ыв уша вєрсӑт, ара 
пєлӑк лагерь ямсыева 
рәпитӑт. Тәп итәх 
пурайн леккӑрӑт вошӑң 
па кәртӑң кәща хотӑтн 
рәпитты мир пиа вәтща 

Вәщ тыӑщн Ёмвош мўвев кәщая нётты хә А. Путин 
йипа мирхот вєрӑнтӑс, хута Межведомственной 
комиссия тӑхия уңум ёх ай павӑтсӑт, хутысаты 2015-
мит он няврємӑт пӑты рўтьщупсы эщӑтсы па муй 
уша вєрсӑт пурвєркайт вәум пурайн. Мирхотн МВД, 
МЧС, социальной развития, здравоохранения па па 
департаментӑтн рәпитты мир ясӑң вўйясӑт. Вошӑн 
па районной кәща хотӑтн рәпитты хуятӑт каш вантты 
хушап посн вєра оӑңӑн ай павӑтсӑт.

Хутысаты рўтьщупсы 
тӑм ўңӑн эщӑты

вєрӑт ӑн эщӑтӑт. Щит 
п ӑ т ы  О ктя б р ьс ко й 
и  К о н д и н с к о й 
р а й о н ң ӑ н ӑ н ,  х ә н 
няврємӑт кӑшана йисӑт, 
па тӑхетн щи оӑңӑн 
имухты уша ӑн вєрсы. 

Труд па занятость 
населения хотн рәпитты 
хә В. Беспояско ай павтӑс, 
няхущъяң щурӑс айат 
ёх ўңӑн рәпитты питӑт. 
Щив няъяң миллион 
шойт вух тӑруптӑы. 
Вәщ тыӑщ питум артӑн 
щи хуятӑт эвӑт 63-кєм 
процент рәпитсӑт, вәйт 
ор тыӑщн 2500-кєм 
пухӑт, эвет рәпитты 
питӑт. ыв тыӑщ мӑр 
апӑткєм щурӑс шойт 
вух ёша павӑтӑт.

С п о р т и в н о й 
туризм Федерация 
хотн кәщая вәты хә 
М. Булаев путӑртӑс, 
муй щирн рўтьщӑты 
ёх вўра-вәнта яңхӑт. 
ўв нумсӑн, ән 
хӑннєхәйт рўтьщӑты 
пурайн тӑаңа ат вәсӑт, 
т у р и ст с ко й  т ӑ хе т н 
рәпитты мир арсыр 
вєра вәнтӑты мос. 
Щӑта МЧС рәпатнекӑт 
нәам ат єрамтӑт, 
х у  т а  р ў т ь щ ӑ т ы 
ёх мӑнӑт. «Интум 
туристской рўтьщупсы 
вєрты хуятӑт щи вєра 
нємхута ӑн вәнтӑыйт. 
Щит пӑты шим хуят 
щит ушӑңа эщӑтты 
хошӑт. Мўң каш тӑйўв 
щи вєра вўянтты па па 
ёх рўтьщупсы вєрты 
вәнтӑты», – лупӑс 
спортивной тӑхи кәща. 

М и р х от с у х ӑ н т ы 
епийн Ёмвош мўвев 
кәщая нётты хә А. Путин 
лупӑс: «Юхи хӑщум 
оӑтн няврємӑт пӑты 
рўтьщупсы яма эщӑтты 
питсы. Тәп 2015-мит 
он рўтьщӑты тӑхетн ар 
атум вєр тывӑс. Сыры 
щиты ӑн питыӑс. 
Щит пӑты нынана 
рўтьщӑты хотӑтн вәты 
рәпӑтнекӑта лупты мос, 
ән ыв тўңщирӑңа ай 
ёх ат авӑӑт». 

Реональда ОЛЬЗИНА

Ӆўв ащеӆ Николай 
Тарханов – вухаӆь хә, 
Кондинской район 
Ягодной кәрт эвӑӆт, 
ин щӑта Валера яйӆ 
па Юлия упеӆ па па 
рәтнаӆаӆ вәӆӆӑт. Ӑңкеӆ 
сӑран мир нє, Сўмӑтвош 
район Саранпауль кәрт 
эвӑӆт вәс. 

Тӑм пухие, вантэ, 
хоттєӆ ёх – кӑт мир 
эвӑӆт, щирн юӆн тәп 
рўщ щирн путӑртсӑт. 
Олег тәп еша сӑран ясӑң 
тӑйӆ. Ӆўв Манстӑр вошн 
сєма питӑс, тӑта ӑшкола 
етшуптӑс, щи юпийн 
Ёмвош машинайтн 
яңхты хәя вәнӆтыӆӑс. 
Еӆӆы армияйн служитӑс. 
Ӛхӑт рәт кәртӑӆа кєрӆӑс, 
сыры почтайн рәпитӑс, 
щӑӆта хотӑт омӑсты 
питӑс.

Тәняӆ ӆўв Тәпаӆ 
вош эвӑӆт юхтум хот 

омӑсты ёх пиӆа Манстӑр 
вошн Тәрум хот омсӑс, 
щи тумпийн емӑң хот 
пўңӑӆн арсыр мосты 
ампарӑт вєрӑс. Олег 
лупӑс, ӆўв щи хот аңа 
пєрна оньщтӑс. «Ма 
хуӆна пєрна пос ӑн 
тӑйӆум, ястӑсум, Емӑң 
хот омӑсты етшӑӆўв 
– имухты пєрна пос 
пунӆум», – така лупӑс 
Олег. Мєт сыры Тәрум 
хот тәп Тәпаӆ вошӑң ёх 

хотӑт омӑссӑт, щи юпийн 
кәртӑң мир ищи рәпатая 
вўты питсыйт.  Манстӑр 
вош хўват шәшмємн 
ма ар йиӆуп хотӑт, яма 
вєрум машинайт яңхты 
кев ӛшӑт шиваӆӑсум. 
Тӑта 7-10 оӆ юхӆы такси 
тывӑс, вантэ, юхи хӑщум 
оӆӑтн вошӑң мир ара 
йис.

Ма ўве иньщӑссєм, 
муйсӑр нўшайт ӆыв 
вошеӆн хуӆна вәӆӆӑт. 
Ӆўв щиты юхӆы лупӑс:

– Итәх пурайн айӆат ёх 
ӑн вәӆӑт, муйсӑр тӑхета 
рўтьщӑты яңхты. Вантэ, 
культура хот нивӑӆ 
оӆ омӑсӆы. Тәп юхи 
хӑщум оӆӑтн мўң хущева 
ӑшкола омӑссы, ешавәӆ 
Манстӑр районной 
пәӆьница етшуптӑӆы, 
щи тумпийн хӑтӆ мӑр ай 
няврємӑт вантман тӑйты 
хот омӑсты питӆы. Итәх 

пурайн Манстӑр вошев 
эвӑӆт ӆавӑрт па тӑхета 
яңхты. Мирев шєңк 
ӆавӑӆӑт, хән Приобье 
вош хуща Ас шәпи кев 
нурӑӆ вєрӆы. Щи юпийн 
вошӑң хуятӆўва кєншӑк 
питӆ па вошӑта муй 
кәртӑта яңхты, ӆапкайтн 
ӆ є т у т ӑ т - п у р м ӑ с ӑ т 
тынӆышӑка йиӆӑт. Итәх 
пурайн «Заря» тўтӑң 
хопн ӆавӑрт Приобье 
воша юхтуптыйӆты, 
вантэ, ар хуят щив 
мӑнты вўратӆӑт. Тӑм 
вош эвӑӆт карты ӛш муй 
автобусӑтн па вошӑта 
мӑнты рӑхӆ. Сўсн па 
товийн итәх пурайн кӑт-
хәӆум хӑтӆ тухӆӑң хоп 
ӆавӑӆӆўв. Ищьки пурайн 
тӑӆ ӛш хўват Нягань 
воша яңхӆўв.

Олег лупӑс, хуты 
Манстӑр вошн па ай 
вошӑтн ищи щимӑщ 
нўшайт вәӆӆӑт: айӆат 
эвет ӑшкола юпийн вән 
вошӑта вәнӆтыйӆты 
м ӑ н ӆ ӑ т,  ю х ӆ ы  ӑ н 
кєрӆӑӆӑт, щирн айӆат 
хәя ӆавӑрт ими вәйтты. 
Олег 36 оӆа йис, тәп 
хуӆна ими ӑн тәс. Щи 
кўтн ӆўв лупӑс, хуты 
юхи хӑщум оӆӑтн кәртӑң 
айӆат ёх нєпекӑңа йитэӆ 
юпийн юхӆы кєрӆӑты 
питсӑт. Тӑта «Айӆат 
рәпатнек» поступсы 
яма рәпитӆ. Юхи хӑщум 
оӆӑтн аршӑк няврєм 
сєма питӆ. Итәх ёх па 
вошӑта вәӆты-рәпитты 
яңхсӑт, ин юхӆы юхӑтсӑт. 
Ӆыв ӆапка пўншсӑт па 
мойң ёх пӑты вәӆты-
хоӆты хот омӑсӆӑт.

Рўтьщӑты пурайн 
Олег вәнтӑн тулхӑт, 
воньщўмутӑт ӑкӑтӆ, щи 
тумпийн ӆўв вәтӑң рәт 
хәй иты стихӑт хӑншӑӆ.

Олег, хот омӑсты ёх 
емӑңхӑтӆ пиӆа, тӑӆаң 
ёш, тӑӆаң кўр. Еӆӆы 
ищиты хурамӑң хотӑт 
омса, ӆәӆн Манстӑр 
вошӑң мира щӑта ям 
вәӆты ат вәс!

Людмила СПИРЯКОВА

Манстӑр вош эвӑӆт хот омӑсты хә
Тӑмхӑтӆ ма Манстӑр вош эвӑӆт хот омӑсты 

хә Олег Николаевич Тарханов оӆӑңӑн хӑншты 
ӆӑңхаӆум. Ӆўв, нєш, вухаӆь мир поэт Андрей 
Семёнович Тарханов пиӆа рәтная вәӆ. Щит 
пӑты «Хӑнты ясӑң» газетаев мухты ӆўвеӆа 
вўща ясӑң китӆ.

ыв пиэа Елена 
Новьюхова рәпит па 
па вән хуятӑт. Няврємӑт 
пӑты арсыр әмӑщ утӑт 
эщӑтыйт. Хот ыпийн 
ыв кина вантыйӑт па 
әмӑщ вєрӑта хущыйт. 
Щи хӑтӑт мӑр ар щос 
камн хәхӑтяӑт. Итәх 
п у ш х и е т  с ӑ м  а  н 
т а   ы й т  ш а х м ӑ т 
юнтӑн юнттыя. єтут 

к а в ӑ р т т ы  х у я т ӑ т н 
єпӑңа апӑтыйт, щи 
мӑр фруктӑт єӑт па 
сокн яңьщтӑыйт. Щи 
тумпийн шукщӑтты 
вєрӑта ищи вәнтӑыйт. 
Кәртӑң няврємӑт тыв 
яңхты шєңк ӑңхаӑт. 
Тӑта ыв яма рўтьщӑӑт 
па щӑта ӑшколайн яма 
вәнтыйӑт.  

Раиса РЕШЕТНИКОВА

Няврємӑт рўтьщӑӑт
Тӑм ванӑн Тэка яңхмємн ай пухиет па эвиет 

ӑшкоа-интернӑт пўңӑн юнтман хәхӑтясӑт. 
ыв кашӑң о тӑта рўтьщӑӑт.

ўв рәпатай пӑта 
тӑмӑщ айке тәс, хуты 
мєт оӑңӑн ай пухӑт 
па эвет пиа сыр-сыр 
ясңӑт уша вєрӑт. Щӑта 
щи ясӑң тӑйты щирӑт 
ямсыева артаӑӑт па 
путӑртӑт, мӑта пурайн 
ыве мос па рӑх 
путра эщӑтты. Щи 
вєр юпийн киникайн 
х ӑ н ш у м  м о н ь щ ӑ т 

ўңӑтӑт па ай няврємӑт 
лупӑт, муй оӑңӑн щи 
нєпек хущи айке мӑн. 
Татьяна Валентиновна 
путрӑт щирн, ай пухӑт 
па эвет шєңк вещката 
 ы в е  а  юх и  м ӑ т ы 
рәпатайт вєрӑт па арсыр 
йиуп ясңӑт вәнтӑӑт. 
Итәх пурайн сыстам 
хӑнты ясӑңӑн няврємӑт 
ўң мӑр рўтьщӑты  

щира оӑңӑн сыр-сыр 
хурамӑң айкеӑт ыве 
вәнтӑты нєңеа  тәӑт. 
Рәт мир литература 
урокӑт мӑнты пурайн 
вәнтыйты пухӑт па 
эвет шєңк әмща тӑйӑт 
щи стихӑт па путрӑт, мӑта 
утӑт хӑнты па рўщ ясңӑтн 
яма хӑншман вәӑт. 
Тӑм йис няврємӑт, вантэ, 
хуыева айтєн рўщ 
ясңӑңӑт. Щи пӑта сырыя 
муты путӑр шәпие рўщ 
ясӑңӑн ўңӑтӑт, уша 
щит вєрӑт па щи юпийн 
вещи рәт ясңен щи 

путӑр вәнтӑты питӑт. 
Щ ӑ  т а  Т а т ь я н а 

Валентиновна путӑртӑс, 
тӑм кўтн ўв вәнтӑты 
няврєма «Вурңа хӑт» 
оӑңӑн арсыр ясңӑт 
ӑкӑтӑт.  Сырыя ўв 
айат ёхаа путӑртӑс, 
муйсӑр тӑм емӑңхӑт па 
мӑта пурайн иса шуши 
мир хуятӑтн постӑы. 
Р и с о в а н и я  у р о к ӑ т 
мӑнум щосӑт пухӑт па 
эвет арсыр хурамӑң 
хурӑт нємасыя хӑншсӑт. 
Ищиты тови пурайн 
ыв хў вепӑсӑты 
ёх емӑңхӑт оӑңӑн 
айкеӑт вєрӑт, сыр-
сыр ясңӑт щи оӑңӑн 
ӑкӑтӑт па хурамӑң 
путрӑт лэщӑтӑт. 

Юхи хӑщум оӑтн 
хӑнты ясӑң яма вәнтӑты 
айат хӑннєхуятӑта ыв  
ӑңкиа-ащиа юн 
шєңк яма нётӑт. «Мўң 
вєритты кємн няврємӑт 
п и  а  р әт я с ӑ ң  п а 
литература вәнтӑўв, 
кашӑң хӑннєхә айтєн 
ўв мир ясңӑ ки тӑй, 
щит мєт вуаң вєр», – 
тӑмиты ай няврємӑт 
хӑнты ясӑңа вәнтӑты 
нє Татьяна Молданова 
юхи хӑщум кўтн лупӑс.

Владимир 
ЕНОВ

Пушхӑт хӑнты ясӑңа вәнтӑ
Татьяна Валентиновна Молданова 

Ваньщавӑт кәртӑң кўтўп ӑшколайн  
оӑңмит класс вўш эвӑт па 4-мит класс 
вәнта няврємӑт хӑнты ясӑңа  вәнтӑ. 

Т.В. Молданова вәнтӑты няврєма пиа 

Щи вўш эвӑт шуши 
мир емӑңхӑт  мўв 
уваттыйн постӑы. 
Ёмвошн вәйт ор тыӑщ 
9-мит хӑтӑн аӑңая 
нив щос кємн ёх иса 
мўвӑтн вәты шуши 
мир емӑңхӑт постӑты 
щира яха ӑктӑщсӑт. Мєт 
сыры кӑт юрн хотңӑн 
в є р с а й ң ӑ н .  Ш у ш и 
мир общинайт  хў, 
воньщўмут тыныты 
тӑхет эщӑтсӑт. Ёмвош 
округн щи хӑт «Славим 
человека труда» нємуп 
кӑсупсы вєрса. Камн 
ӑщкам хӑрн шўкщӑты 

па вєрӑнтты ёх кәрт 
тывӑс. Тыв Курганской, 
Свердловской, Тюменс-
ко й , Ч ел я б и н с ко й , 
Я м а л о - Н е н е ц к о й 
па Югра мўвӑт эвӑт 
тәса вєрӑнтты хуятӑт 
юхӑтсӑт. Мир эвӑт 
а т э  т ш ӑ к  т ӑ х и й н 
ёнтӑсты, нюхрантты 
па шўкщӑты  хошты 
мир кӑсты оңитсэ. 
ывеа ня щос мӑр юх 
эвӑт ый, тунты эвӑт 
сән, хў па вўы сух 
эвӑт хир вєрты мосӑс. 
Кўтэн кӑсты ёх имухты 
сора па хошты щирен 

вєрӑнтты нарумсӑт. 
ыв шўкщум мӑрен 
мойң хӑта юхтум мир 
нюки хотӑтн хў хошум 
йиңк, шай яньщсӑт. 
Итәх хуятӑт тәс нє, тәс хә 
вєрум арсыр пурмӑсӑт 
әтсӑт. Щи тўмпи увӑс 
мир арӑт па якӑт тӑаң 
хӑт вантӑсыйт. Нуви 
сӑңхум вош эвӑт «Увӑс 
хурамӑт» нємуп тӑхи 
нєңӑт хӑнты ими якӑт 
яксӑт. Лянтор вош эвӑт 
«Пимочка» тӑхи ёх па 
Вера Кондратьева сувӑң 
арӑт арисӑт. Ищиты мир 
кєша Алтай, Челябинск 
мўв ёх арисӑт па яксӑт. 
Ай няврємӑт кєша арсыр 
юнтӑт  вєрӑнтсайт. 
Эвет па пухӑт  әхӑ 
шәпа навӑрсӑт, ӛхӑн 
ювтӑтьясӑт. Кашӑң 
кӑсты хӑннєхә вєрум 
пурмӑса мира вантӑс. 
Имутыйн  емӑңхӑт 
мӑнты хӑра Югра мўв 
губернатор юкана вәты 
нє Наталья Комарова 
па Ёмвош округ әхтыйн 
мєт вән федеральной 
инспектор Дмитрий 
Кузьменко юхӑтсӑңӑн. 
Еы Н. Комарова яха 
ӑктӑщум мира ясӑң 
лупӑс: 

–  Ш у ш и  м и р ӑ т 
емӑңхӑт пиа нынты! 
Югра мўвн сот мутас 
арсыр мир вә, щи кўтн 
тӑм хӑнтэт, вухаят йис 
мўв. Мўң ин тӑта «Славим 
человека труда» нємуп 
кӑсупсы вєрсўв. Мєт ям 
шуши мирӑт емӑңхӑтӑн 
щимӑщ кӑсупсы вєрсўв. 
Вантэ, шуши мирӑт мєт 
яма па каркама хошӑт 
рәпитты. Тӑмхӑт кӑсум 
ёх вантӑсэ, муй иты 
ыв ня щос мӑр пурмӑс 
вєрты пӑксӑт. 

Щи тумпи кӑсты ёха 

тёпӑң ясңӑт Россия 
мўв культура вєрӑт 
т ә т ы  м и н и с т р  х ә 
Владимир Мединский 
па Уральской мўв кәща 
ики Игорь Холманских 
китсӑңӑн. 

Кӑсупсы Уральской 
округн вәты мир кўтн 
эщӑтса. Щит «Народные 
х у д о ж е с т в е н н ы е 
промыслы» хәум щирн: 
«Юх пиа шўкщӑты» вєрн 
оӑң тӑхия Челябинской 
мўв эвӑт юхтум хә Юрий 
Деняев питӑс. ўв ня щос 
мӑр ый вєрӑс. «Тўнты 
эвӑт арсыр пурмӑсӑт 
вєрты» щирн Владимир 
Деняев оӑң тӑхи вўс.  
ўв хурамӑң вән сән 
ня щос мӑр вєрӑс.  «Вой 
сух пиа шўкщӑты» ёх 
кўтн мєт сора ёнтӑсты 
Ямало-Ненецкой округ 
эвӑт юхтум ики Яков 
Салиндер хошмӑ. Тӑм 
хуятэв хӑншӑң тўтщаң 
хир ня щос мӑр ёнтӑс. 
Кашӑң кӑсум хӑннєхә ар 
о мӑр щи вєрӑт вєрман 
вә. ыв шўкщӑты яма 
хошӑт. 

Тӑмӑщ вєр  Югра 
мўв кәща юкана вәты 
нє Н. Комарова унтасн 
эщӑтса. Югра  мўв 
эвӑт Нягань вошӑң 
хә юх эвӑт шўкщӑты 
Александр Синицын, 
Сәрхан вош  эвӑт 
вой сух пиа шўкщӑты 
ими Наталья Павлова 
па Нижневартовской 
район Аган вошӑң нє 
Татьяна Уколова кӑссӑт. 
ўв тўнты эвӑт арсыр 
пурмӑсӑт вєрты хош. 
Тӑм емӑңхӑт пурайн 
кашӑң хӑннєхә рәт мир 
әмӑтсухӑт әмӑтман 
вәс. 

Ульяна МОЛДАНОВА

Йинтуп катӑты ыв хошме

Ван хӑтуп тыӑщ 23-мит хӑтӑн 1994-мит он Генеральной Ассамблея ООН 
тӑхи поступсы вєрсӑт кашӑң о вәйт ор тыӑщ 9-мит хӑтӑн иса мўвӑтн шуши 
мирӑт емӑңхӑт постӑты щира.

Оӑң хӑт етн ар мўв 
сўң эвӑт «Нюрмӑт» 
н є м у п  н я в р є м ӑ т 
рутьщӑты вәнт кәрта 
юхӑтсўв. Щи кәрт Ас 
эвӑт увты Шеркалы 
нємуп юхӑн кимӑн вә. 
Етн ияха ӑктӑщсўв па 
кашӑң хӑннєхә путӑртӑс, 
мӑта тӑхи эвӑт юхтӑс, 
муй вєрман вә. Щиты 
айат ёх кўтэн вәтӑңа 
йисӑт. 

 Кимӑт хӑт аӑңая 
Шӑншвош кәртӑң хӑнты 
ими Мария  Зверева Ная-
Вәрта порєсты пӑсан 
вєрантӑс. Ӛхӑт шуши 
мир «Югра ыңуптӑты» 

тӑхи кәща ӑңкӑр нє 
Людмила Алфёрова 
п а  а й  ӑ т  ё х  т ӑ х и 
кәща хә Виктор Банк 
путӑртсӑңӑн, муйсӑр 
ыв рәпата айӑт ёх 
пиа вєрӑт. Еы эвет 
па пухӑт арсыр вєра 
вәнтыйты питсӑт. 
Ваньщавӑт кәрт эвӑт 
ю х т у м  а й  ӑ т  э в и 
Марина Молданова па 
Нуви сӑңхум вошӑң нє 
Виктория Костылева 
имета вантӑсңӑн муй 
иты тәса туропӑс сӑк 
эвӑт кӑрӑтты. Мєт 
каркама туропӑс Алла 
Русмиленко вєрӑс. Касум 

вош эвӑт юхтум хә Олег 
Потпот ёх нарӑсъюхн 
нарӑсты вәнтӑс. Ай ёх 
шєңк әмӑща нарӑсъюхӑн 
юнтсӑт. Итәх няврємӑт 
имухты тәса юнтты 
питсӑт.  

Маргарита Рябова 
айӑт хуятӑт хә як якты 
вәнтӑс. Тәса йис як 
Олег Тарлин, Виталий 
Русскин, Юрий Хаймазов 
па Антон Нахрачёв 
яксӑт. Щи тумпи нєңӑт 
вантӑсӑт, муй иты сурӑх 
уӑң хўа вєра. 

Хәмит хӑт айат 
ёх «Будущее Югры в 
руках молодёжи» нємуп 
мирхот эщӑтсӑт. Тӑта 
эвет па пухӑт ай вошӑтн 
па вәупсыйн вәты 
авӑрт суртӑт оӑңӑн 
ай павӑтсӑт. ыв хәум 
тӑхи щирн рәпитсӑт. 
Оӑң утн  кӑпӑртум 
няврємӑт нумӑсн мос 
ай вошӑтн, кәртӑтн мир 
кєша рәпитты тӑхет 
эщӑтты. Щӑта оса 
тынєсты па щурӑсӑты 
вєрӑт нух аумты. Кимит 
тӑхийн вәум ёх лупсӑт, 
хуты рәт ясӑң вәнтӑты 
па еы тәты мос. 
Айат хуятӑт институтӑт 
етшуптӑтэ юпийн 
имухты рәпатая вўянтты 
нётты мос. Щи тумпи 
вәты хотн шуши мир 
ӑн тӑрумайт. Хәмит 
тӑхийн рәпитум айат 
ёх интернатӑтн єнумты 
н я в р є м ӑ т  в ә  у п с ы 
нўшайт эщӑтты вєр 
оӑңӑн ай павӑтсӑт. ыв 
нумсэ щирн хӑнтэта, 
вухаята па юрнӑта 
тармашӑк щурӑсӑты 
вєрӑта вәнтыйты 
мос. Щӑта нәптэ 
вәна ювум мир эвӑт йис 

путрӑт, моньщӑт па арӑт 
нух хӑншты мос. Тӑм 
мирхот пурайн айат ёх 
пиа Октябрьской район 
кәща нє Анна Куташова 
вәйтантыӑс. ўвеа 
әмӑщ хәӑнтты вәс, 
муйсӑр авӑрт суртӑт 
оӑңӑн эвет па пухӑт 
путӑртсӑт. 

Еы  ияха  юхтум 
айат ёх арӑң па якӑң 
вантупсы эщӑтсӑт. 
Октябрьской район 
Шӑншвош эвӑт Мария 
Зверева, Елизавета па 
Виоллета хинєа пиа 
арийс. ыв «Сутумие» 
нємпи тӑхи тӑйӑт. Щӑта 
Мария Герасимовна 
няврємӑт хӑнты яка па 
ара вәнтӑ. Сәрхан 
ясӑңӑн сувӑң арӑт 
Светлана Сенгепова 
а р и й с. Е   ы  Н у в и 
Сӑңхум вош эвӑт юхтум 
«Увӑс хурамӑт» нємуп 
тӑхи эвет аритты па 
якты оюмсӑт. Мир 
ӑкмум хӑрн «Ешӑк най» 
нємуп тӑхи хә Виктор 
Банк йис ики як якӑс. 
Еы Сәрхӑн мўв 
эвӑт юхтум хә Виталий 
Русскин па Касум мўв хә 
Олег Тарлин айат ёха 
вантӑсңӑн хутыса ын 
тәса хошӑңӑн ай хопн 
яңхты. ын хоп әхтыйн 
оьман па хошӑңӑн 
овӑты. Тӑмӑщ мирхот 
«Югра ыңуптӑты» па 
Ас-угорской айат ёх 
тӑхеңӑн эщӑтсӑңӑн. 
ывеа Ёмвош округ 
п р а в и т е л ь с т в а , 
Октябрьской район 
кәщайт па Шӑншвош йис 
пурмӑс шавиты тӑхийн 
рәпитты ёх нётсӑт. 

Ульяна ДАНИЛО

Вўш тыӑщ 21-мит хӑтӑн Октябрьской районӑн Шӑншвоша шуши мир айат ёх III-мит 
вәйтантупсыя ӑктӑщсӑт. Тӑм вән мирхота Октябрьской, Белоярской, Советской, Сәрхӑн, Ёмвош, 
Сўмӑтвош, районӑт па вошӑт эвӑт эвет па пухӑт юхтыйсӑт. Тӑм пўш тӑта 62 айат хӑннєхә вәс. 
Мєт оӑң пўш тӑмӑщ вәйтантупсы Нуви сӑңхум вош районӑн Ваньщавӑт кәртӑн 2013-мит он 
вєрӑнтсы. Щӑта 2014-мит он Сумӑтвош районӑн Тэк кәртӑн эвет, пухӑт вәйтантыйсӑт. Тӑмӑщ 
мирхот айат ёх кєша «Югра ыңуптӑты» тӑхийн рәпитты ёх эщӑтыйӑт.

Мосты вәйтантупсы вәс

Щи йисн Ӆэв юхан 
кӑрӑщ сӑӊхумн Сорни 
оӊтӑӊ вўӆы вәс. Кашӑӊ 
аӆӑӊ нык яӊхӑс па намн 
кўрӊӑӆн пәрӑнтмӑӆн 
мухӑӆая сорни сэй 
пӑрыйс. Хӑннєхәйт 
вўӆые сӑмӑӊа тӑйсӑт, 
єпӆӑӊ нянян ӆўве 
ӆапӑтсэӆ. Щи ёх кўтн 
ӆ ы к ӑ ӊ  в е ӆ п ӑ с  х ә , 
ущмарăӊ веӆпӑс хә, 
уркащты веӆпӑс хә вәс. 
Ӆўв уркащты сӑмӑӊ вәс:

– Ма ӛрӑӊ веӆпӑс хә, ма 
апрӑӊ веӆпӑс хә! Ма пўпи 
ёша павтыйӆсум, кўрӑӊ 
вой ёша павтыйӆсум.

Ӆыкӑӊ веӆпӑс хә Сорни 
оӊтӑӊ вўӆы катӑӆты 
нумӑс павтӑс, хўв мӑр 
ӆўв юпеӆн ӆомєстӑс. 
Иӆатн катӆсӑӆӆэ. Вўӆые 
хуӆт мӑншаньщӑс, ӆыка 
йис па кәрт эвӑӆт вәнта 
наврӑс. Ӆўв юпеӆн мир 
ищи щи кәрт хӑйсэӆ. 
Веккеши щӑта няврєм 
сый ӑн сащӆ, тәп улы-
мулы веӆпӑс хә, ӆыкӑӊ 
веӆпӑс хә щӑта хӑщӑс. 
Тухӆӑӊ войн па вәнт 
войн ӆўв няха аӆмийӆсы, 
мойпӑр икийн ӆыкӑн 

єтсы:
– Улы-мулы веӆпӑс 

хә, пӑӆты веӆпӑс хә, ма 
әӊхєма иӆ рӑкнӑс па ёш-
курєм шєпӑс. Ха-ха-ха!

Войт хуӆт ӆыкащсӑт 
па мойпӑрн улы-мулы 
веӆпӑс хә Сорни сэй 
кәрт эвӑӆт еӆ вошитсы. 
Хўв щи кәртые таӆты 
омсӑс, ипўш щив вўӆы 
нє юхтӑс – хурамӑӊ 
Элаль. Ӆўв эвӑӆтэӆа 
ӛхӑт йиӆуп рәт, каркам 
рәт тывӑс. Ипўш Элаль 
нык мӑнӑс па Сорни 
оӊтӑӊ вўӆы шиваӆӑс, 
ӆўв курӊӑӆн пәрӑнтмӑӆ 
пурайн мухӑӆая сорни 
сэй пӑрыйс. Вўӆые 
Элаль пєӆы ӑӊкӑрмӑс 
па нюр лупӑс: «Вәӆа, 
Элаль, ма сӑӊхумємн, 
хӑтӆа амтӑтьӆя, тәрума 
амтӑтьӆя па рәтӑн 
тухӆӑӊ войт па вәнт войт 
пиӆа кӑрӑщ сӑӊхумємн 
ӆәхсӑӊа вәӆты вәнӆта». 
Щи вўш эвӑӆт щи кәрт 
хущи няврєм сый йиӆпа 
сащты питӑс, нарӑс сувӑт 
сашӆӑт, няврємӑт якӆӑт, 
имет ариӆӑт. Йиӆпа 
Сорни оӊтӑӊ вўӆы пиӆа 

мир ӆәхсӑӊа вәӆты 
питсӑт.

«Сорни сэй» нємуп 
ӆуӊӑӆтуп ванӆтумн 
вәщ тыӆӑщ 30-митн 
Сў м ӑ т в о ш  п ў ӊ ӑ ӆ н 
о м ӑ с т ы  р ў т ь щ ӑ т ы 
тăхи пўншсы. Вош 
э в ӑ ӆ т м от о р  хо п н 
щив хәт минута арат 
мӑнты, тўтăӊ әхӑӆн – 
хәӆумъяӊкєм минута 
арат. Рўтьщӑты юхтум 
эвета па пухӑта «Сорни 
сэй» тăхи кәща нє Ольга 
Филиппова вўща ясӑӊ 
лупӑс:

– Тынӑӊ няврємӑт! 
Мўӊева шєӊк яма вәӆ 
тыв рўтьщӑты юхӑтман 
пӑты. Ӆӑӊхаӆум, ӆәӆн 
тәса тӑта ат рўтьщӑсты 
па тӑӆаӊа ат вәсты. 
Мўӊ ар ӛр пунӆўв, ӆәӆн 
нынана ям рўтьщӑты ат 
вәс. Ӆәхсӑӊа па кўтэвн 
нётӑсман вәӆты питӆўв. 
Ям ӛш, ям пӑнт нынана!

Щи юпийн отрядӑт 
к ә щ а й т  М а р и н а 
З у б а р е в а ,  С т е л л а 
С м е т а н и н а , Е л е н а 
Кирушева, вожатыйт 
Дарина Кустышева, 
Аня Кирушева, Максим 
Дереча па няврємăт 
«Кўрӑӊ вой» «Тăхыт 
рут» па «Кўщарыт» тӑхет 
эвӑӆт мира ванӆтӑсӑт, 

муй вєрты ӆыв хошӆӑт: 
арӑт арисӑт, «Вўӆы як» 
яксӑт, «Уркащты веӆпӑс 
хә»,  «Кўрӑӊ вой па 
кўщары» ӆуӊӑӆтупӊӑн 
ванӆтӑсӑт па ниншӑщсӑт. 
Ай ёх тухӑӆпи щи вєр 
Хранитель Времени 
нємуп хә вантӑс, ӆўв 
катра йис эвӑӆт Сорни 
сэй кәрта юхтӑс. Пухӑт па 
эвет ӆўвеӆа тўӊщирӑӊа, 
ӆәхсӑӊа вәӆты па Югра 
мўв ӆавӑӆты ясӑӊ мӑсӑт. 

Ӛхӑт «Сорни  сэй» 
хущи рәпитты ими 
Га л и н а  М а т в е е в н а 
Руденко ай па вән ёх 
пәсӑңӑн кушмӑтсӑэ. 
Щӑӆта няврємӑт вән 
хуятӑт пиӆа вотвойт 
нух аӆмӑӆтсӑт па ёша 
к а т ӑ ӆ м а н  х уӆ ы е в а 
кәрт хўват яӊхсӑт, щи 
юпийн хур вўсӑт. Щиты 
ӆыв «Сорни сэй» хущи 
рўтьщупсы пўншсы. 
Етнӑн няврємӑт яксӑт 
па рат хӑр мухӑӆая 
омӑсман арӑт арисӑт. 
Яма рўтьщупсы пўншум 
вєр мӑнӑс, щирн Сорни 
оӊтӑӊ вўӆы па хурамӑӊ 
Элаль Ӆэв юхан кӑрӑщ 
сӑӊхума юхтум ай ёх 
вана вўсӊӑн.

Реональда 
СУРЕЙСКАЯ

Сорни сэй па хурамӑӊ Элаль
Катра пурайн щит вәс, хăтӆ па тыӆӑщ 

и ӆєпн вәсӊӑн, тухӆӑӊ войт па вәнт войт 
Сорни сэй нємуп рәт пиӆа ӆәхсӑӊа вәсӑт.

В а н  т ӑ т ы  т ӑ х е т 
а р щ и р н  а  ь м а н 
вәсӑт: Малахитовая, 
Яшмовая, Изумрудная, 
Агатовая, Бирюзовая па 
Хрустальная. Нуви сӑңхум 
район эвӑт юхтум хуятӑт 
Изумрудной тӑхийн 
ара па яка вантӑсӑт. 

Арӑт-якӑт тумпи 
шўкщӑты ёх щӑта па 
вәсӑт па вєрум хурамӑң 
п у р м ӑ с  а   м и р а 
вантӑсӑт па тынысӑт. 
«Мастеровая слобода» 
нємпи тӑхийн щир вәс 

арсыр ущхуь щўңкӑт 
п а  с ы р - с ы р  ә м ӑ щ 
пурмӑсӑт әтты. Мєт ар 
мойң хуят Ёмвош эвӑт 
юхтыум «Обь» община 
оньщӑтум юрн хота 
ўңтыйсӑт. Хута ыв 
хӑнты соамӑтн, арсыр 
хўн, сорт ытупн па па 
єпӑң увӑс мир этутӑтн 
апӑтсыйт.

Надежда 
РУСМИЛЕНКО

Нуви сӑңхум вош

Тӑм ўңӑн Уральской регионӑн 23-мит Бажовский фестиваль вәс. Щив Россия мўв 
арсыр тӑхет эвӑт вет щурӑскєм хуят юхтыӑс. Нуви сӑңхум район эвӑт щив Сорум кәрт 
«Вольница» казакӑт ариты тӑхи ёх па Нуви сӑңхум вош «Увӑс хурамӑт» хуятӑт яңхсӑт. 
Хәум хӑт мӑр юхтум хуятӑт арсыр арӑт, якӑт пиа 22 кӑсупсы вєр вантӑсӑт. Щит 
вантты 22-кєм щурӑс хӑннєхә юхтыӑс.

Шуши мир арӑт па якӑт вантӑсӑт

Л ы п ӑ т  т ы  ӑ щ н 
Тўкъякӑң кәртӑн хоттє 
хуятӑт пӑта емӑңхӑт 
в є р ӑ н т с ў в . К ә рт ӑ ң 
хуятӑт кўлупн ӑктӑщсӑт. 
Кашӑң хуят ўв юкан вєр 
вәйтӑс. Нєңӑт няврєм 
ернасӑт ёнтсӑт, пушхӑт 
хурӑт хӑншсӑт. Вәншӑк 
няврємӑт пӑта юнтупсэт 
эщӑтсыйт. Щи юпийн 
хуыева хў хошум йиңк 
яньщты па єпӑң хўӑң 

нянь єты мӑнсӑт.  
Ищи хӑт юхтум 

ёх вантӑсӑт муйсӑр 
ернасӑт ыв ёнтсӑт. 
Мария па Екатерина 
Гришкинңӑн хәнты 
ӑ ң к е  н  Н а д е ж д а 
Гришкинайн ёнтум 
сухӑт вантӑсӑт па ӑңке 
оӑңӑн ай тәсӑт. Карина 
Себурова пӑта аңкаңке 
Р и м а  С л е п е н к о в а 
хурамӑң ернасӑт ёнтӑ. 

Мєт ай эвие Люба 
Себурова ищи хурамӑң 
хӑнты сухн емӑңхӑта 
юхтӑс. Щит аңкаңке 
Августа Себурова ёнтӑс. 

Тӑм хӑнты кәртӑн йис 
вўш эвӑт имет хурӑмӑң 
сухӑт ёнтты хошсӑт 
па щи вєра эвиа па 
хинєа вәнтӑсӑт. 

Тўкъякӑң кәртӑн 
вәна ювум ими Пелагея 
Алексеевна Гришкина 
хотн ӑңкен Мария 
Николаевна Лельховайн 
(1898 о) ёнтум пурмӑсӑт 
хуна авӑман тӑйыйт.  

Интӑм вәнты тӑм вєр 

хут ӑн вәшӑс. Тўкъякӑң 
кәртӑң имет тәс ю 
ёнтӑт па хурамӑң сєвум 
вейт тыйӑт.

Нуви сӑңхум район 
«Югра  ыңуптӑты» тӑхи 
эвӑт «Родник» нємпи 
кўлупн рәпитты нєңӑта 
Надежда Гришкиная, 
Роза Тользиная па 
Анна Себуровая вән 
пәмащипа ясӑң лупўв. 
ыв тӑм емӑңхӑт вєрты 
мўңева така нётсӑт. 

Надежда КОСТЫЛЕВА
Хӑнты ясӑңа тулмащтӑс 

Надежда ВАХ

Тўкъякӑң кәрт - айат пўра әмӑщ тӑхи
Хӑнтэт кўтн йис вўш эвӑт ар няврємӑң 

хоттє ёх вәсӑт. Няврємӑт кўтэн ияха нётӑсман 
вәты вәнтыйсӑт. Ӑңкиан-ащиан ывеа 
рәт мир йис вєрӑт вантӑсыйт. 

ВӘЯТН ЩИ ОӐҢӐН

К о р л и к  к ә р т ӑ н 
600 мутас хуят вә, 
75 процента –  хӑнтэт. 
Чехломей хущи кӑтсот 
мутас хӑннєхә вә, 
Сосновой Бор хущи нив-
ъяңкєм хуят, Большой 
Ларьякӑн няъяң мутас 
нє-хә, Пукъюг ешайн лӑп 
тәхӑры, щӑта тәп хәум 
семья хӑщӑс. 

Тӑм пўш мўң мўвевн 
тӑн шєңк ар оньщ 
питӑс, щит пӑты интум 
ар тӑхетн вән йиңк.  
Хутысаты Ларьякской 
поселенияйн вєр вә, 
кәртӑң кәща Евгений 
Звезда ай павтӑс. 

– Хән ма Ларьяка 
мӑнсум, вантсєм, итәх 
тӑхетн вәнт йиңкӑн 
вўсы. Кәртӑтн хотӑт ищи 
йиңкан вўсыйт?

– Л а р ь я к  х у щ и 
гидропост нємуп тӑхи 
вә, щит унтасн уша йис, 
мєт вән йиңк 1983-мит 
он вәс – 708 сантиметра 
арат. Тӑм хӑт Вах 
юханӑн 624 сантиметра 
вўшн йиңк вә. 1983-

мит о вўш эвӑт, хән 
кәртэв йиңкӑн вўсы, 
щит эвӑт авӑсты 
вәнсўв. Сыры Красной 
луч па Октябрьской 
вош хўэңӑн кашӑң о 
йиңкӑн вўйясыйңӑн. 
Щит пӑты увӑс оӑңӑн 
дамба вєрсўв. Кашӑң о 
ай кєр тыӑщн поступсы 
єсӑўв, муй щирн еңк 
нопӑтты юпийн кәртўв 
вән йиңк эвӑт авӑты 
питўв. Тӑм пўш вән 
йиңк авӑсўв. Вантэ, 
тӑэв шєңк оньщӑң 
вәс па сўсн нёрумн 
ар йиңк вәс. Кашӑң 
кәртӑн ӑшколайт хущи 
хӑннєхәйт вәты-хәты 
тӑхет эщӑтсўв, щӑта 
утӑхет, юхитыйты 
пурмӑсӑт па па утӑт сопаса 
вәӑт. Мир апӑтты тӑхет 
ищи вєрсўв. Мосты ки 
пит, щи хотӑтн кәртӑң 
ёх вән йиңк пурайн вәты 
питӑт. 

Тӑм ванӑн Корлик 
кәрта яңхсум, щӑта 
Катра Корлик хущи 
хотӑт йиңкӑн вўсыйт. 

Хот хӑрыйн йиңк ӑнтәм, 
хотӑт мухӑлая йиңк. 
Интум итәх хотӑт эвӑт 
йиңк нух амӑртсўв 
па намн сеяң хирӑт 
пўнсўв. Хуна нив хот 
нух сорӑты мос, ыв 
юхан хонӑңӑн омӑсӑт, 
щит пӑты сейң хирӑт 
намн пунты щир ӑнтәм. 

Ларьяк хущи товийн 
обваловка вєр вєрсўв. 
Щит пӑты Осипенко 
нємуп вош хўыйн 
хотӑт па ощӑт йиңкӑн ӑн 
вўсыйт. Корлик кәртӑн 
тӑм пўяң йиңк и 
мӑнты питӑс. Вән йиңк 
юхтум вўш эвӑт интум 
вәнты няъяң мутас 
сантиметра и мӑнӑс. Мўң 
вәэв, хән Корлик хущи 
йиңк и мӑнты пит, еша 
вә Ларьякӑн и мӑн. 
Щирн, тӑм пўш Ларьяк 
кәртӑн вєрев яма вә. 

 – Муй вєрӑты, хән 
ўңӑн вәнт тўтн єы?

– 2012-мит он шєңк 
авӑрт пура вәс, ар мўв 
тўтн єсы. Тыӑщ мӑр 
пәсӑң кўтн вәсўв. Юхан 
хўват хопн мӑнтэвн тәп 
яңкєм мєтра еы пӑнт 
кӑӑс. Мира маскайн 
яңхты, мәшӑң ёха па 
няврємӑта па мўвата 
мӑнты лўпсўв. 2012-мит 
он Чехломей пўңӑн 
тўт ёсупсы вәс, ар ӛр 

пунсўв, ән хотӑт тўтн 
а єсыйт. Кәртӑң мир 
тўт хәрӑтты ищи нётсӑт: 
мўв хирсӑт па йиңк 
аясӑт. 

Вәнтӑн вәўв, щит 
пӑты округевн нәам 
тўт ёсупсы питый. 
Айат ёх нємхуятн 
ӑн вәнтӑсыйт, хута 
рат хӑр вєрты ӑн рӑх, 
йиңк хонӑңӑн вєрты 
мос. Интум вән йиңк 
пиа тарӑнӑўв, ӛхӑт 
тўт ёсупсы вєр оӑңӑн 
кәртӑң мира нєпекӑт 
ортты питўв. 

К а ш ӑ ң  к ә р т ӑ н 
пожарной дружинайт 
вєрсўв, щӑта рәпитты ёх 
тўт хәрӑтты вәнтӑўв. 
Щӑта мира ванкўты 
лупўв, хуты рўвӑң 
хӑтӑтн вәнтӑн рат 
вєрты ӑн рӑх. 

К ә рт  ў в  и с а  т ў т 
х ә р ӑ т т ы  п у р м ӑ с ӑ т 
тӑйӑт: сыяңа путӑртты 
щ ў ң к ӑ т, п ож а р н о й 
сох  ӑ т, к а рт с ӑ р ӑ т, 
аймат, тўт хәрӑтты 
й и ң к и  х у ш а п ӑ т . 
Чехломей па Корлики 
кашӑң кәртӑн хәум 
мотопомпа вә, Вән 
Ларьяк па Сосновой 
Бор хущи кӑт щимӑщ 
ут, Ларьякӑн сопаса ищи 
щитӑт уӑт. Ар тӑхетн 
пожарно-химической 
с т а н ц и я й т  й и  п а 
пўншсўв, хәнты щитӑт 
лӑп тәхрыйсыйт. Щӑта 
тўт хәрӑтты пурмӑс 
ищи вә. ўңӑн Корлик 
па Чехломей хущи тўт 
х ә р ӑ т т ы я  н є м а с ы я 
р ә п а т н е к ӑ т в ў  ў в . 
Поселения вух унтасн 
ўң пурая хӑннєхәйт 
рәпатая вўйяўв.

Вәнтӑн тўт хәрӑтты 
шєңк авӑрт. Ларьяк 
пўңӑн вәнт ӑнтәм, 
щ и т  п ӑ т ы  к ә р т э в 
питӑрн тўт ёсупсы ӑн 
питый. Чехломей, Вән 
Ларьяк  па Сосновой 
Б о р  в ә н т п и т р ӑ т н 
омӑсӑт, щит пӑты щӑта 
м и н е р а л и з о в а н н о й 
тӑхет вєрсўв. Интум 
щитӑт нух сыстамтўв, 
ән щи мухты тўт 
ёсупсы кәртӑта а юхтӑс.

Реональда ОЛЬЗИНА 

Мосты вєрӑт эщӑтсўв

 Ларьяк – катра хӑнты кәрт тӑм пўш 255-мит оа йи. Корлик кәрт щит 
киньщи катра, лыпӑт хойты тыӑщн 265-мит о пориӑты пит. Хўв мӑр 
Ларьяк Ваховской мўвн вуаң кәрта вәс. Катра йис нєпекӑтн Ларьякской 
мўв оӑңӑн Сәрхӑнӑн вәум Ф.В. Волынской па И.В. Благово кәщайңӑна 
хӑншум утн ай павӑтман вә. XVII-мит йисн  хӑнтэт тухӑпи Ларьяк 
хущи рўщӑт ищи вәсӑт, 1722-мит он ыв щӑта Знаменской нємуп тәрум 
хот омӑссӑт. XIX-мит йис питум пурайн интум вәты Нижневартовской 
район мўвн ня инородческой волостят вәсӑт. XIX-мит йис хуаты пурайн 
Ларьякской волость вєрсы, 1842-мит он Ларьяк хущи хӑнты няврємӑт 
вәнтӑты пӑты церковной ӑшкола пўншсы. Советской лащ пурайн 1923-
мит он губернияйт, уездӑт, волостят юкана областят, округӑт па районӑт 
питсӑт. Сәрхан уездӑн Сәрхан па Александровской районңӑн вєрсыйңӑн, 
Ларьякской сельсовет Александровской района кӑрӑтсы. 1925-мит он 
Ларьяк хущи Туземной совет пўншсы, 1928-мит он щи ут туземной 
райисполком (Тузрик) нємн аьщӑсы. 1935-мит он йипа кәща хотӑт па 
щира аьщӑсыйт, Ларьяк щи пурайн Ларьякской район вуаң кәрта вәты 
еы питӑс. 1962-мит он  районной кәрта Нижневартовск йис па район 
Нижневартовской нємн аьщӑты питсы.

Тӑм йисн Ларьякской поселенияя Ларьяк 
кәрт тухӑпи Корлик, Вән Ларьяк,  Чехломей, 
Сосновый Бор па Пукъюг кәртӑт ӑңман 
вәӑт. Щӑта 2075 хуят вә, щитӑт эвӑт 
1030 хӑннєхә щит хӑнтэт, вухаят па юрнӑт. 
Ларьяк хущи тӑм пўяң 938 нє-хә вә, 305 
хуят щит шуши ёх. 

Щ и т ы  а р х и в н о й 
н є п е к ӑ т  щ и р н 
Комудваны кәрт эвӑт 
17 хӑннєхә Вуаң ая 
мӑнӑс:

– Фома Николаевич 
Барышников 1897 он 
сєма питӑс. Рўщ хӑннєхә, 
1943-мит о Ас нопӑтты 
тыӑщ 1-мит хӑтӑн 
ая мӑнӑс;

– Петр Григорьевич 
Буторин 1916 он сєма 
питӑс. Ищи рўщ хә, 
1942-мит о Ас нопӑтты 
тыӑщ 25-мит хӑтӑн 
аь хӑра тәсы;

– Сергей Иванович 
Костин 1919 он сєма 
питӑс. Вухаь хә, тарма 
аясмӑ пӑты «За 
отвагу» нємпи мев 
посн катуптӑсы;

– Константин Ива-
нович Костин 1921 
он сєма питӑс. Вухаь 
хӑннєхә, «За боевые 
заслуги», «За отвагу», «За 
оборону Ленинграда», 
« З а  п о б е д у  н а д 
Германией» мев посӑтн 
мойӑсы, щи тумпийн 
« К р а с н о й  З в е з д ы » 
орденӑн катуптӑсы. 
аь юпийн вой-хў 
вепӑсуман вәс па 
бригадир хуята рәпитӑс;

– Михаил Антонович 
Костин 1924 он сєма 
питӑс. Вухаь хә, 1942-
мит о Ас нопӑтты 
тыӑщ 1-мит хӑтӑн 
ая мӑнӑс. 1945-мит 

он тәнуп тыӑщ 20-
мит хӑтӑн аь хӑрн ух 
пунсӑэ. Германия мўвн 
шависы;

– Иван Герасимович 
Костин 1912 он сєма 
питӑс. 1941-мит о васы 
мӑнты тыӑщ 8-мит 
хӑтӑн ая тәсы. 

– Василий Андреевич 
Костин 1893 он сєма 
питӑс. 1942-митн лыпӑт 
тыӑщ 6-мит хӑтӑн 
ая мӑнӑс;

– Леонид (Леонтий) 
Андреевич Костин 1921 
он сєма питӑс. Вухаь хә, 
1942-мит о Ас нопӑтты 
тыӑщн ая тәсы, 
лыпӑт хойты тыӑщ 13-
митн аь пәьницайн 
ӑнтәма йис. Югра мўв 
военкомат нєпек щирн, 
ўв Ленинградской 
о бл а с т я н  ш а в и с ы . 
Манстӑр район архив 
хуща хӑншман, хуты 
1942-мит о лыпӑт 
хойты тыӑщ 13-мит 
хӑтӑн Новогородской 
мўвн Шутники кәртӑн 
шависы;

– Антон Федотович 
Кутыпатов 1898 он 
Тэк кәртӑн сєма питӑс. 
Хӑнты хә, 1942-митн 
лыпӑт тыӑщ 26-мит 
хӑтӑн ая мӑнӑс. 
Ищи о лыпӑт хойты 
тыӑщ 5-мит хӑтӑн 
аь хӑрн ух пунсӑэ, 
Ленинградской мўвн 
шависы;

– Прокопий Ар-
тёмович (Артемьевич) 
Савин 1922 он сєма 
питӑс. Вухаь хә, 1942-
мит о Ас нопӑтты тыӑщ 
26-мит хӑтӑн мўвев 
пӑты тарӑнӑты мӑнӑс. 
Вәщ тыӑщ 26-митн 
аь хӑрн ӑнтәма йис. 
Ищи Ленинградской 
мўв Коновалово кәртӑн 
шависы;

– Георгий Никитич 
Савин 1905 он сєма 
питӑс;

– Иван Петрович 
Савин 1911 он сєма 
питӑс. Вухаь хә, 1941-
мит о васы мӑнты 
тыӑщн ая мӑнӑс;

– Петр Николаевич 
Савин 1910 он сєма 
питӑс. Ищи вухаь, аь 
хӑрн ӑнтәма йис;

– Семен Михайлович 
Савин 1911 он сєма 
питӑс. Вухаь мир эвӑт, 
1941-мит о васы мӑнты 
тыӑщн ая тәсы, 1945-
мит о Ас нопӑтты 
тыӑщн пӑтап хӑрн 
ух пунсӑэ;

– Василий Федорович 
Савин 1906 он сєма 
питӑс. Вухаь хуят, 1941-
мит он ая мӑнӑс, 
мәшмӑтум юпийн 
юхы кєрӑс. 1950-мит 
оӑтн йиңка питӑс;

– Федор Иванович 
Рукин 1907 он сєма 
питӑс. Вухаь хә Анеева 
кәрт эвӑт;

– М.И. Шаров рўщ 
хӑннєхә. Ем кәрт эвӑт 
15 хӑннєхә аь хӑра 
мӑнӑс:

– Петр Афанасьевич 
Буторин 1908 он сєма 
питӑс. Рўщ хә, 1941-
мит он аь хӑрн ух 
пунсӑэ. аь епийн 
пиркашека вәс. 

– Василий Петрович 
Гришкин 1913 он сєма 
питӑс. Вухаь хуят, 1941-
мит о лыпӑт хойты 
тыӑщн ая вўсы, 1944-
мит о васы мӑнты 
тыӑщ 15-мит хӑтӑн 
Украина мўв Волынской 

областян ӑнтәма йис; 
– Михаил Савельевич 

Гришкин 1910 он сєма 
питӑс. Вухаь хә, 1941-
мит он ая тәсы. 

– Григорий Петрович 
Гришкин 1910 он сєма 
питӑс. 1941-мит он 
ая мӑнӑс. Юн Дарья 
име няврємӑ пиа 
хӑщӑс;

– Семен Игнатьевич 
Егоров 1894 он сєма 
питӑс. Рўщ хӑннєхә, 
1942-мит о лыпӑт 
тыӑщ 17-мит хӑтӑн 
ая тәсы;

– Алексей Иванович 
Каксин 1926 он сєма 
питӑс. Касум мўв эвӑт 
хӑнты хә, 1944-мит о Ас 
нопӑтты тыӑщ 25-мит 
хӑтӑн ая мӑнӑс;

– Максим Семёнович 
Костин вухаь хә. 1942-
мит о Ас нопӑтты 
тыӑщн ая тәсы, щӑта 
ух пунсӑэ. 

– Николай Семёнович 
Костин 1924 он сєма 
питӑс. Вухаь хә, 1943-
мит о Ас нопӑтты 
тыӑщн ая мӑнӑс. 
1944-мит он шәк хӑрн 
ух пунсӑэ, Витебской 
мўвн шависы;

– Николай Ильич 
Костин 1909 он сєма 
питӑс. Вухаь хә, 1942-
мит о Ас нопӑтты 
тыӑщ 26-мит хӑтӑн 
ая тәсы. 1943-мит о 
Ас потты тыӑщн вәшӑс;

– Иван Яковлевич 
Кулебякин 1901 он сєма 
питӑс. Вухаь хә,1942-
мит он ая мӑнӑс, 
щӑта ух пунсӑэ;

– Александр Иванович 
Кулебякин 1918-мит 
он сєма питӑс. 1941-
мит о лыпӑт хойты 
тыӑщн ая тәсы. 
1942-мит о вәщ тыӑщ 
26-мит хӑтӑн аь 
пәьницайн ӑнтәма йис. 
Ленинградской мўвн 
шависы; 

– Алексей Иванович 
Медведев 1926  он сєма 
питӑс. Рўщ хә, 1944-

ыв ая мӑнсӑт
Юхи хӑщум оӑт вўш 

эвӑт ма 1950-1960-
мит оӑтн лӑп тәхрум 

Ем вош па Комудваны йис кәртңӑн 
оӑңӑн научной нєпек эщӑтты питсум. 
Арсыр нєпекӑт ўңӑтмєм юпийн уша 
вєрсум, мӑта ёх тӑм кәртңӑн эвӑт 
Вуаң Отечественной ая мӑнсӑт. Щи 
нєпекӑт ма Манстӑр район архив хуща, 
Югра мўв военкомат па Россия мўв 
оборона Министерства вуаң архив 
тӑхийн вәйтсум. Щи тумпийн Ем кәртӑн 
1941-мит он сєма питум ими В.Т. 
Бешкильцева эвӑт итәх вєр оӑңӑн ищи 
уша павӑтсум. Щӑта Тюмень мўв па 
Манстӑр район «Книга памяти» нємпи 
нєпекңӑн ищи яма ўңӑтсум.

мит он ая мӑнӑс. 
аь епийн Кевавӑт 
ӑшколайн вәнтыӑс. 

– Григорий Про-
копьевич Партанов 1919 
он сєма питӑс. 1940-
мит он армияя вўсы, 
1942-мит он аьн 
вәшӑс;

– Михаил Иванович 
(Ионович, Иосифович) 
Щадрин 1899 он сєма 
питӑс. 1942-мит о Ас 
нопӑтты тыӑщ 25-мит 
хӑтӑн ая мӑнӑс. 1944-
мит он аь хӑрн ух 
пунсӑэ. Эстония мўвн 
шависы;

– Дмитрий Вла-
диславович Филиппов 
1915 он сєма питӑс. 
1941-мит о лыпӑт 
хойты тыӑщ 8-мит 
хӑтӑн аь хӑрн ӑнтәма 
йис.

Вуаң аь пурайн 
кәртӑң мир, щит вәната 
ювум хуятӑт, имет па 
няврємӑт ищи ат-
хӑт аясты ёх пӑты 
рәпитсӑт. 

1945-мит о васы 
м ӑ н т ы  т ы  ӑ щ  1 8 -
м и т  х ӑ т ӑ  н  є т у м 
« Б о л ь ш е в и с т с к а я 
правда» нємпи газетайн 
«Апрӑң ёх» путӑрн 
хӑншман: «Х.И. Костина, 
М.Н. Гришкина, А.Е. 
Партанова, па А. Костина 
60 мутас оа ювум 
имет. ыв єнмӑтум 
пуха рәт мўвев пӑты 
вуракӑт пиа аяссӑт. 
Вәната ювум ӑңкиет 
«Ленин» нємпи колхозн 
вещката рәпитсӑт».

Мўңева, айат ёха, 
ая яңхум, аь хӑрн 
уха пунум па аь 
пӑты тарма рәпитум 
хуятӑт оӑңӑн иса 
пурайн нәмты мос. 
ән мўң няврємўв 
ищи вәсӑт, хуты ыв вән 
хуята ӛра унтасн 
мўң тӑмхӑт вәўв.

Алла 
ИШТИМИРОВА-

ПОСОХОВА

Хӑнты ясӑңа тулмащтӑс 
Ирина САМСОНОВА

Тӑм айат хӑнты 
н є ң и е  А л е к с а н д р а 
Сергеевна Лельхова. 
Нуви сӑңхум вош шуши 
мирӑт культура хотн 
Александра нємасыя 
ай няврємӑт ёнтӑсты, 
арсыр сєвум вейт тыйты 
па сӑк кӑрӑтты вєрӑта 
вәнтӑ. ўв хущеа 
сыр-сыр ёш  рәпатайта 
вәнтыйты хәт о вўш 
эвӑт па 14-кєм оа ювўм 
вошӑң  айат эвет кашӑң 
пурайн юхтыйӑт. 
«Тӑмӑщ ёнтӑсты, сєвӑң 
вейт тыйты па сӑк эвӑт 

арсыр хурамӑң пурмӑсӑт 
эщӑтты тумпийн, мўң  
хущева яңхты няврємӑт 
арсыр хӑнты якӑт тӑта 
па вәнтӑӑт па сыр-
с ы р  е м ӑ ң х ӑ т  ӑ т н 
ищиты шєңк сӑмӑңа 
мўңева нётӑт», – лупӑс  
Александра. Тӑм нєңа 
айат хӑннєхуятӑт пиа 
вєра әмӑщ хурамӑң 
шуши мир пурмӑсӑт 
вєрты. Еы ўв ищиты 
ай  няврємӑт пиа 
рәпитты нумӑс тӑй. 

Владимир ЕНОВ

Каркам хӑнты нєңие

Хӑт тәп нух китыйн 
аӑңая па етн оӑңа 
ищьки рўв вәты артӑн 
тӑхатийа.  ўңӑн 
иса касӑман вәсўв. 
Авўв щахре тәп еша 
пәрӑнтэ, имухты 
па тӑхия мӑныйсўв. 
К а с ӑ  т ы  п у р а й н 
мӑнєма әмӑщ вантты 
вәс, муй иты ӑңкєм 
вет вантәхуп анас 
тә. Ма ищи нётӑсум 
в а н к ў т  ы  ю х  ы 
ӑңкӑрман омӑсум. 
Кӑмн мӑта кирум хопты 

юврая вўрат. Щи тумпи 
пєңа, пирум па ўң 
каврум пурайн авӑрт 
касӑты. Щӑта йиуп 
тӑхия хомєстэвӑн, мўң 
хуыева амтатьяўв. 
Хорӑң тащев, вояң тащев 
тӑаңа, яма вәтӑ 
пӑта мўң емӑңа вўы 
хурыйсўв. Хўыева 
ияха ӑктӑщийсўв, 
арсыр єтут пиа шай 
яньщийсўв. Мӑтта 
хуятэв вәнт вой, хў 
вәйтӑ ки, араттэвӑн 
ортаюв. Мўң кўтэвн яма 

вәсўв. ўңӑн вўы пиа 
шєңк авӑрт рәпитты. 
Итәх пурайн щурсӑң 
тащ вошитты кyртӑса. 
Тарум пєңайң, пирмӑң 
хӑтӑтн турас авиет 
шума навӑрӑт. Щи 
пӑта ӑңкєм па имет 
пиа ияха ар няр юх, 
тўңк эщатыйсӑт па 
вән пәсӑң пуныйсӑт. 
Щиты тәп пєңа йира 
в о ш и т ы й  с ӑ т .  ў ң 
пурайн вот хойты вән 
нӛрмӑтн вәясўв. Щӑта 
нямӑт, пєңа шим, 
вотн йира тәыйт. Ат-
хӑт мӑр вўы тащев 
иса вантман тӑйса. Вет 
хуят рәпитсӑт, кашӑң 
ат мӑтта хә ава пиа 
яңхийс. Вўы авӑты 
хуятӑта ям амп вән 
нётуп вєр. Итәх кyщи 
пирытэн тащ мухӑая 
арңӑӑэ. Щӑхӑра 
яңхӑ хӑщум сyрты, 
пєши юхи вошитӑэ, 
щи мурт ям ампӑт 
тӑйсўв. 

М а  н ә м ӑ  м ӑ с у м , 
муй вўрн ма вўы 
авӑты ёх семьяйн 
єнумсум. Ащєм Алексей 
Михайлович, ӑңкєм 
Евдокия Кузьминична 
ын ар о вўы авӑман 
рәпитсӑңӑн. Ӑңкєм 
ин хиэ пиа юкан 
авиеа тӑйман вәнт 
кәртӑн вә. 

Ульяна 
МОЛДАНОВА

ўң пура
Хӑтўв хўва, хошма йиты артӑн вўы 

авӑты ёх айтыева нӛрмӑң мўва 
касӑӑт. Ям aнтӑң, вой лыптӑң хәрӑтн нє 
вўыӑ ай пєши вәйтты мӑра ромийӑт. 
Оӑң ай авӑт вән кєр тыӑщ хyаттыйн 
сєма питӑт. Щи пурайн тащ мєт ямсыева 
вантман тӑйа. Кәсы-щомы ай пєшет 
пакнуптӑты ӑн рӑх. Кашӑң тащ юкан 
пӑпос тӑй. Щи пӑта веьщи сєма питум 
ай пєшет ӛрӑңа йитэн пӑа посн эвтайт. 

2000-мәт оӆәт вўш 
эвәӆт хӑнты йасәң 
хӑншты щир оӆәңән 
хӑнты йох тӑмәщ мир 
хотәт вєрәнтсәт.

2000-мәт оӆән Нуви 
сӑңхәм вошән научной 
семинар Ева Шмидт 
вєрәнтәс. Ӆўв ар хӑнты 
йох ӑктыӆәс, ар суртәт 
оӆәңән путрємәсәв. 
Шмидт Евайэн путәртәм 
па хӑншәм нумсәт 
и н  н є п э к а  в є р м а г 
в өӆ ӆ әт ( Ря бч и ко в а 
З.С., Дмитриева Т.Н. 
По следам Евы Шмидт 
С б о р н и к  ст а т е й  и 
материалов /  сост. 
З.С. Рябчикова, Т.Н. 
Дмитриева, под ред. 
д.ф.н. Т.Н. Дмитриевой. 
– Ханты-Мансийск: РИЦ 
АУ ДПО ХМАО-Югры 
«Институт развития 
образования», 2012. – 
98 с. (с. 23-50).

Мєт вуӆаң нумсәс щи 
вєр пӑты пунсәв, муйсәр 
правилайәт аратаӆәты 
хӑншты щир өхтыйән. 
Хӑншты щирэв хӑнты 
фонетика па грамматика 
хўват артаӆәты мосәӆ па 
правилайәта вєрты.

Кимәт совещание 
төнӆәп тыӆәщ 2005 оӆән 
вөс. Тӑм совещанияйа ар 
хуйат йухтыӆәс: учёной 
йох ар вошәт эвәӆт, 
СМИ хущи рөпитты йох, 
хӑнты йасәң вөнәӆтәты 
и м эт ш кол а  э в әӆ т 
(Актуальные проблемы 
графики и орфографии 
хантыйского языка: 
Материалы окружного 
совещания – РИЦ ЮГУ, 

2005. – 40 с.). Совещанийа 
йухтәм вөн пєләк йох 
тӑмиты хӑншты щира 
(решение) йош аӆәмсәт:

ай па ван хӑнты йасңәт 
хӑншты кӑт йасңа (мир 
хот ‘собрание’, ӆов хот 
‘конюшня’, єсәм йиңк 
‘молоко’, тўт йўх ‘дрова’, 
тӑм хӑтәӆ ‘сегодня’, тӑм 
ат ‘эта ночь’, ай мис 
‘телёнок’, ай вой ‘мышь’, 
вэт кєм ‘около пяти’, 
оӆ кєм ‘около года’, оӆ 
шөп ‘полгода’, тўт хот 
‘кошелёк’);

 йасңәт хуща ә пуква 
йиӆәп щира пєләтты ө 
пуквайа, щиты хӑншты 
кашащсәв: пән – пөн 
‘гимга’, сән – сөн 
‘берестяная коробка’, 
хәр – хөр ‘бык’, әхәӆ – 
өхәӆ ‘нарты’, вәнт – вөнт 
‘лес’, ӆәнт – ӆөнт ‘гусь’, 
нәр – нөр ‘душка’, сәйәм 
– сөйәм ‘ручей’;

м у ӆ с а т ә м  ә  
п у к в а й ә н  п о ст әт ы 
р е д у ц и р о в а н н ы й 
кӑласной сый, мӑта ут 
хӑнты йасәңән лупӆа 
па хӑншӆа кимәт йухӆы 
вөӆты слог хуща: вэӆәм 
‘добытый’, вөӆәм ‘сон’, 
айәм ‘клей’, хойәм 
‘зола’, сотәп ‘ножны’, 
мӑрәк ‘крыло’, апрәң 
‘ловкий’, нумәс ‘память’, 
сортәң ‘щучий’, вошәң 
‘городской’;

хӑнты сай [сь] тӑӆта 
йэӆ ӆы нєпэк хущи 
постатәты  щ пуквайән:

щос ‘час’, щимәщ 
‘такой’, щиты ‘так’, 
щорәс ‘море’, щэщ ‘лыко’, 
щом ‘крепость’, щома 

‘отверстие малицы’, 
хорахщи ‘разбойник’, 
хомщи ‘кнут’;

 моньщ ‘сказка’, 
моньщты ‘сказывать’, 
ӆ о н ь щ  ‘ с н е г ’ , 
ӆоньщты ‘поставить 
вериткально’, путәртты 
‘говорить’, хөӆәнтты 
‘слушать’, йньщты ‘пить’, 
йаңхты ‘ходить’ йасңәт 
хуща ӑнт лупты сыйәт 
[нь], [т], [ң] хӑнштэн 
пурайән иса постәты 
мосәӆ, па йасңәт хуща тӑм 
сый єӆпа єтәӆ: моньщән 
‘в сказке’, моньщәс 
‘сказывал’, ӆоньщәң 
‘снежный’, ӆоньщәм 
‘поставленный’, путәрта 
‘говори’, йаньщәс ‘пил’, 
хөӆәнтәс ‘слушал’, йаңха 
‘ходи’;

касәм йасәңән [э] сый 
кӑт щира лупӆа [э] па [є], 
щирән кӑт щира хӑншты 
мосәӆ: э па є: кэши 
‘нож’, кєн ‘лёгкий’, пєши 
‘оленёнок’, пэвәӆты 
‘ к у п а т ь с я ’,  м э в т ы 
‘язь’, мэнь ‘невеста’, 
мєт ‘самый’, сэвәрты 
‘рубить’, сэв ‘коса’, сєсы 
‘слопец’, вєрты ‘делать’, 
вєң ‘зять’, вєс ‘мамонт’, 
вэӆьщи ‘только что’;

касәм йасәң алфавит 
2005 оӆән вўш эвәӆт 
тӑйәс тӑмәщ буквайәт:

а ӑ е ё ә и й к л ӆ м н ң 
о ө п р с т у ў х ш щ ъ ь э 
є  ю  я .

Лыпәт хойты тыӆәщ 
2013-мәт па тәнӆәп 
тыӆәщ 2014-мәт оӆән 
Новосибирск па йомвош 
учёной йох ньаврєм 
вөнәӆтәты имэт, СМИ 

рөпатнекәт пиӆа кӑт 
семинар вєрәнтсәт. Тӑм 
семинар хуща нєпэк 
хӑншты мир пиӆа арсәр 
йох йасңәт постәты 
ф о н е м а т и ч е с к о й 
принцип (Кошкарёва 
Н . Б .  Х а н т ы й с к а я 
письменность. Ханты-
Мансийск, 2013. 47 
с.;  Н.Б. Кошкарёва 
«Актуальные вопросы 
совершенствования 
хантыйской графики 
и орфографии» / ж. 
Вестник угроведения, 
№ 3 (14) 2013) йӑмәс 
артаӆәсәв па нөмәсәв, 
х у т ы с а  х ӑ н т ы 
йасәңӆәв лупты щира 
хӑншты па финно-
угорской хӑншәпсы 
щира павәтты. Тӑта 
п у т р є м ә с ә в  п а 
ф о н е м а т и ч е с к о й 
щира хӑнты йасәңӆәв 
нєпэка постәты па 
хӑншты вөнәӆтыйәӆсәв. 
Т ӑ м  а р т а ӆ ә п с ы 
йўпийән семинара 
ӑктәщәм йох ӆапәт 
мӑр вөнәӆтыйәӆсәт 
фонематической щирән 
хӑншты па семинар 
пӑрәм пурайән ар пєләк 
хуйат фонематической 
принцип хўват ӑнты 
й а с ә ң ӆ ә в  х ӑ н ш т ы 
кашащсәт.

И н  т ӑ ӆ т а  й эӆ ӆ ы 
« Х ӑ н т ы  й а с ә ң » 
к а щ э т а й э в  х у щ а 
х ӑ н т ы  й а с ә ң ӆ ә в 
ф о н е м а т и ч е с к о й 
принцип хўват хӑншты 
вонәӆтыйәӆӆәв.

Евдокия НЁМЫСОВА

Йӑма хӑнты йасәңән хӑншты щир оӆәңән

Йэшәк нєпэк ӆўңәтты хӑнты йох! Хӑнты йасәңэвән 
хӑншты вєр хўвәншәк тывәс, сот кєм оӆ йухӆы. 
Щи йисән мўң йасңэв мўң мўвэва йухтыӆәм йохән 
хӑншты питса. Ӆыв хуты йасәңӆәв хоӆсэӆ, щиты щи 
хӑншсэӆ. Щи йўпийн вөнәӆтәты нєпэкәт ӑшколайтәт 
пӑта ӆэщәтты питсайтәт па арсәр алфавитәт 
пирийәӆсыйәт. Щи йисәтән хӑнты йасңэв рўщ 
йасәң алфавит пуквайәт па рўщ грамматика хўват 
хӑншты вөнәӆтәсыйәв. Мўң хӑнты йасәң сыйӆәв пос 
(пуква) ӑнт тӑйсәт. Щи вўш эвәӆт ар хуйат тӑм вєр 
оӆәңән нөмәссәт па хуӆна и щира йасәңӆәв хӑншты 
ӑнта вөнәӆсәв. Тӑм артаӆәты вєрәт ин нух хӑншты 
питӆәӆәв мосәӆ па правилайәта вєрты.

– Е в г е н и й  Ге н -
надьевич, мӑта мўв 
эвӑт нӑң вәӑн па 
муйсӑр   вәнтӑты тӑхи 
сырыя етшуптӑсӑн, ән 
тӑмӑщ кўтўп ӑшколайн 
няврємӑт пиа рәпитты?

– Ма тӑм хӑнты мўва 
Марий Эл эвӑт юхӑтсум. 
Сырыя Н.К. Крупская 
н є м у п  М а р и й с к о й 
г о с у д а р с т в е н н о й 
п е д а г о г и ч е с к о й 
институт «физика па 
информатика» щирн 
етшуптӑсум. ӑңхаум 
лупты щи оӑңӑн, хуты  
тӑм пўш 10 оа щи йи, 
хән тӑм Ваньщавӑт 
кәртӑң ӑшколайн ма   
няврємӑт пиа рәпитты 
питсум.  

– Муйсӑр нумсӑт 
тӑйсӑн, мєт оӑң тӑм 
увӑс мўва юхӑтмен 
пурайн?

– Ваньщавӑт кәрт, 
вантэ, шєңк хўв тӑхийн 
вә. ўңӑн тәп Ас хўват 
тыв питты рӑх. Мєт 
оӑңӑн, тӑм кәрта 
ювмємӑн, нәмӑссум, 
хуты щикєм хўв тӑхия 
рәпитты мӑнум. Хән 
па юхӑтсум, айтыева 
хӑнты хуятӑт вәты-
хо  т ы  щ и р ӑ т у ш а 
павӑтты питсум. Тӑта, ма 
щирємн, шєңк хурамӑң 
па сыстам вәнтӑт-
йиңкӑт. Шуши ёх пиа 

итәх пураитн хў па вой 
вепӑса яңхум. Кашӑң 
ўңӑн рўтьщӑты ма рәт 
мўвєма мӑнум па ищипа 
сӑмємн тыв таыюм. 
Хоттє хуятам ин 
хуыева Понавӑт  вошн 
вәӑт. Эвєм, вантэ, 
ихущъяңмит классӑн щи 
кўтўп ӑшколайн  еы 
вәнтый. 

– Е в г е н и й  Ге н -
н а д ь е в и ч ,  т ӑ т а , 
Ваньщавӑт кәртӑн, 
ихущъяңмит класс муй 
ӑн тӑйӑты?

– Тӑм пўш ӑнтә. 
Хән йиўп ӑшколаев 
етшуптӑы омӑсты, щи 
пурайн вещи яңмит па 
ихущъяңмит классңӑн 
мўң хущева рәпитты 
питӑт.

Ин ӑ тәп кўтўп 
ӑшколая ўңтӑсман 
вәўв па яртъяңмит 
класс вўш вәнта тӑта 
няврємӑт вәнтыйты 
вєритӑт. 

– Муй арат няврєм 
тӑм пўш нын вәнтуман 
тӑйӑты па муйкєм 
в ә н  т ӑ т ы  х ӑ н н є х ә 
ӑшколайн рәпит?

– Тӑм о Ваньщавӑт 
кәртӑң кўтўп ӑшколаевн  
араттєн хәумъяң 
хәум пух па эви оӑңмит 
па яртяңмит классӑт 
вәнта вәнтӑўв. Ветмит 
класс тӑм пўш щи увата 
ювўм няврємӑт ӑнтәм 
пӑта иса ӑн тӑйўв. Ма 
сырыя щи лупсум, хуты 
Ваньщавӑт шєңк хўв 
тӑхийн па атэт щирн 
вә. Апа, щит пӑта 
мўң айат ёхўв арсыр  
кўтўп муй вән вәнтӑты 
тӑхет етшуптӑты пурайн 
иса па кәртӑтн муй 
вошӑтн хӑщӑт. ыв 
рәпатайт мущатӑт, 
хоттє хуятӑңа йиӑт 

па вәты хотӑт әтты па 
вєритӑт. Тӑта па, вантэ, 
ин ӑшколаев тумпийн 
па рәпата ёша павӑтты 
щир иса ӑнтәм. Ин тӑм 
юхи хӑщум кўтн мўң 
ӑшколаевн кӑтхущьяң 
х ӑ н н є х ә  н я в р є м ӑ т 
вәнтуман рәпитӑт. 
Щӑта тӑта ай няврємӑт 
авӑты хот йит па 
тӑйўв. Щив тӑм о мӑр 
кӑтхущьяң ай пухие па 
эвие яңхӑ. Ӑшколаевн 
єтут кавӑртты тӑхи 
нємасыя  эщӑтман 
вә. Тӑта тыны-пєы 
ар няврємӑң хоттє ёх  
пухӑт па эвет апӑтты 
вєритўв. Щит, ма 
щирємн, шєңк ям вєр. 
Вантэ, тӑмӑщ ай кәртӑн 
итәх хуятӑт иса рәпата 
ывеа мущатты ӑн па  
вєритӑт. Муртӑң ёхўв 
арсыр мўв ипи тащ 
хоумтты тӑхетн па па  
вошӑтн рәпитӑт. 

– Н ӑ ң  щ и р є н ӑ н , 
муйсӑр вєрӑт оӑңӑн 
тӑм юхи хӑщум пурайн 
нын хущана няврємӑт 
в ә н  т ӑ т ы  х у я т ӑ т 
нәмӑсӑт?

– Мєт оӑңӑн, ма 
н ә м ӑ ст є м н , й и  у п 
ӑшкола хотэв ән 
сорашӑк ат етшуптӑсы 
омӑсты. Щи пурайн, 
вантэ, ащкам па вән 
классӑтн няврємӑт 
в ә н  т ӑ т ы  п и т  ў в . 

М у р т ӑ ң  а й  а т  ё х 
у н и в е р с и т е т ӑ т 
е т ш у п т ӑ т ы  ю п и й н 
ищипа рәт кәртэа юхы 
юхӑтӑт па мўң хущева 
ӑ ш к о л а й н   ы в е  а 
р ә п а т а  м у щ а т  ӑ т. 
Кашӑң хӑннєхә рәт 
мўвӑн муты мосты 
вєр ўвеа ки вәйтӑс, 
щит ән Ваньщавӑт 
кәртӑң мир ёхўв па  
няврємўв аршӑка йисӑт 
па мўң ӑшколаев ищиты 
хурамӑңа па мєт  тащӑңа 
е   ы  в ә  т ы -хо  т ы 
щирєвн вантӑсты питӑс. 

– Щи щирн Ваньщавӑт 
кәрт кўтўп ӑшкола еы 
па яма рәпитты пит?

– Муй щирн еы 
Россия мўв, округев па 
районэв кәща ёхўв 
арсыр хўв тӑхийн вәты 
ай кәртӑта нётты питӑт, 
ищиты мўң вәупсы 
щирўв еы кєрӑӑт. 
Яма па вещката нётупсы 
к и   э щ ӑ т  ӑ т, щ и т 
мўң вәты-хоты па 
тўңщирӑңа питўв!

– Пәмащипа нӑңена, 
Евгений Геннадьевич, 
тӑмӑщ хурасӑңа вєрум  
айкеӑн пӑта! Тӑаң 
ёш нӑңена па тӑаң 
кўр!

Владимир 
ЕНОВ               

Ӑшкола кәща ӑңкӑр хә
Ваньщавӑт кәртӑн Нуви сӑңхум районӑн 

кўтўп ӑшкола кәща ӑңкӑр хәя ямкєм ар о мӑр 
Евгений Геннадьевич Свинцов вә па рәпит. 
Щив рәпатаем щирн тови пурайн яңхмємӑн, 
ма нємасыя ўв пиэа  вәйтантыйсум па 
рәпатай оӑңӑн путӑртсумн.

Мирхотн ыв ай 
павӑтсӑт, муй щирн 
йис Русь мўвн хӑншты 
вєр  вәс,  муй  артӑн 
оңханщуп  сыйт тывсӑт, 
тови емӑңхӑтӑт, Россия 
уваттыйн  вєртутӑң 
вєрӑт, вой хурас арсыр 
хӑншэтн. О. Д. Бубновене 
округн  тывум  сухта 
якты оӑңӑн ай павтӑс. 
Тӑм утӑт В.А. Пеганов 
хәйн нух эщӑтсыйт. 
ўв хотӑң ёха пиа, 
хәнты тыв ӛрн китсыйт. 
Щиты тӑта сухта путӑт, 
анӑт якты онитӑс па 
мир щитӑта вәңтӑс.

В ә н  х о т  й и т н 
« П р и л е т а й  к  н а м , 

птица пава» аюпсы 
пўншийсы. Щӑта вет 
тӑ уват па сот о вўша 
ювум хуятӑт вєритсӑт 
пурмӑсӑтн тухӑң войт 
вантӑты. Тӑта мир 
сухӑт, сӑкӑт, сухта, юхӑт, 
нєпекӑт па па утӑт эвӑт 
вєрум войт шиваӑсӑт.  

Ёмвош вєртутӑң хот 
эвӑт кӑт вантупсы 
эщӑтсы, щит «Береста 
– чудесница» па «Гимн 
половичку». Тӑта мир 
рўщ ёх тунты эвӑт вєрум 
пурмӑсӑт әмӑщуман 
вантсӑт.  Нўм  мўвӑт 
эвӑт китум ёх тунты 
эвӑт кўра әмӑтты утӑт, 
анӑт, хот питӑра єхӑтты 

хурамӑң лопсӑт вєрсӑт 
па мира аьсыйт. Кимит 
вантупсы хущи юхтум 
ёх сухӑт эвӑт хотхӑрыя 
лӑңкты утӑт әмӑщӑсӑт. 

Щ и  х ӑ т   Л . П . 
Пастернак, народный 
мастер нєм тӑйты нє 
эвета па пухӑта аьс, 
муй щирн сухта эвӑт 
васы якты. Вантэ, щи 
тухӑң воие сыры йисӑтн 
ищни хопа омсыйсы. 
А. Синицын пухӑт 
па икет нялы эвӑтты 

вәнтӑс. Удмуртия мўв 
эвӑт И.Ш. Караваева 
арсыр сух шўкӑт эвӑт 
хотхӑрыя лӑңкты утые 
тыйс. А. Прядко, В. 
Крючкова хӑннєхәйта 
тыйты па кӑрӑтты вєрӑт 
вантӑсңӑн. Юх эвӑт 
эвӑтты утӑт оӑңӑн В. М. 
Радостев путӑртӑс. Тӑта 
С.Н. Савчук «Женские 
украшения из бересты» 
вантупсы эщӑтӑс. ўв 
пўңӑн вәум имет па 
ай эвиет ёш сәра әмӑтты 
па арсыр хурамӑң ӑня 
утӑт сэвсӑт. Щи хӑтӑтн 
тыв юхтум ёх арсыр мир 
мўтрайта вәнтыйсӑт. 
Н.В. Назарова катра па 
мутасум сухӑт эвӑт 
хотхӑрыя лаңкты утӑт 
вантӑс. 

Кәртӑң па мойңа 
юхтум мир сӑма рӑхты 
вєрӑта  вәнтӑсыйт, 
ӑшкола няврємӑт рўщ 
культура оӑңӑн уша 
павӑтсӑт па ищиты еы 
щитӑт вєрты питӑт.

 
Ольга 

БУБНОВЕНЕ

Хӑнты ясӑңа тулмащтӑс 
Раиса РЕШЕТНИКОВА

Талинка вошн 
мирхот вєрӑнтсы

Тӑм он Талинка вошн «Свет 
земли родной» мирхот вєрӑнтсы. Щи 
хӑтӑтн Серафим Саровский емӑң 
хот эвӑт Еварест ики, няврємӑт 
вәнтӑты, культура па па тӑхетн 
рәпитты ёх нєпекӑт ўңӑтсӑт.


